
ВАЛЮТАЛАРДЫҢ  РЕСМИ  БАҒАМДАРЫ: 

●EUR/KZT 495.68 ●USD/KZT 454.13 ●RUB/KZT 5.22 ●CNY/KZT 62.69 Қазақстан Ұлттық Банкінің 30 маусым, 
2023 жылғы дерегі бойынша 

СЕНБІ, 1 ШІЛДЕ, 2023 ЖЫЛ  №72 (23 248)   

2-бет 4-бет

Мұхиттағы 
домбыра-көпір

6-бет

«Аспан жақта
жымыңдайды
бір жұлдыз»

Медицина 
майталмандары
марапатталды

Салтанатты шараға Қарағанды қаласы 
әкімінің орынбасары Ләззат Ақылжанова, 
университет ректоры Нұрлан  Дулатбеков, 
зиялы қауым өкілдері, оқытушылар, сту-
денттер және қала тұрғындары қатысты.

− Мақсатымыз − балаларға білім беріп 
қана қоймай, оларды патриоттық  рухта  
тәрбиелеу. Сондықтан, осындай аллея ашу 
жайлы студенттерге ой тастадым. Студент-
термен бірге осы жұмысымызды 3-4 ай 
ішінде бітіріп шықтық. Мұндай дүние тек 
шет елдерде ғана бар. Біз де  Қазақстанда 
қолға алуды жөн көрдік. Қазір аллеяда 20-
ға жуық орындық бар және  әр орындықта 
екі-үш күйден ойналады, – деді универси-
тет ректоры Нұрлан Орынбасарұлы.

Идеяны жүзеге асыруға физика-тех-
ника факультетінің радиофизика және 
электроника кафедрасы мен ақпараттық 
технологиялар және телекоммуникация 
орталығы  атсалысқан.

– Жалпы университеттің үш миссиясы 
бар. Оның бірі – ол білім, тәрбиеден бөлек 
студенттерді мәдениетке бейімдеу. Сон-
дықтан, физика-техника факультетінің сту-
денттері, магистранттары және докторант-
тарымен бірлесіп, аллеядағы орындыққа 
орнататын арнайы құрылғыны жасап 
шығардық, – дейді физика-техника факуль-
тетінің деканы Асылбек Зейниденов.

● ЕРТЕҢ – ҰЛТТЫҚ ДОМБЫРА КҮНІ

Қазақстандағы тұңғыш күй аллеясы
Е.Бөкетов атындағы Қарағанды университетінің бас ғимаратының  алаңына барсаңыз домбыра үнін сүйсіне тыңдай 

аласыз. Жәй ғана серуендеп жүріп, орындыққа отырған кезде сіз қалаған күй күмбірлей жөнеледі. Өйткені мұнда «Күй ал-
леясы» салтанатты түрде ашылды. Домбыра күніне орай студенттердің сабақтан тыс бос уақытында таза ауада тынығып, 
демалуына қолайлы жағдай жасау, күйді насихаттау арқылы жастардың өнерге деген қызығушылығын арттыру және 
рухани құндылықтарды бойына сіңіру мақсатында күй шертетін орындық қою қолға алынған.

Университет алаңында жасалған әр 
музыкалық орындық жеке бір күйшіге ар-
налған. Бастамаға университет студент-
терінің қосқан үлесі де жетерлік. 

− Микроконтроллерді құрылғы жасап,  
адам орындыққа отырған кезде авторлар-
дың күйі ойналатындай жасадық. Ең ал-
дымен біз ардо ойнау платформасында 
эксперименталды жүйені жасап, ақпан 
айында орындыққа орнатқаннан кейін бұл 

құрылғының үнемі жұмыс істеп тұратын-
дығына көз жеткіздік. Бұл – Қазақстандағы 
алғашқы жоба. Болашақта құрылғы баға-
сын төмендетіп, басқа да микроконтрол-
лерді қолданып көрмек ойымыз бар, – деді 
радиофизика және электроника кафедра-
сының ІІІ курс студенті Азамат Абукенов. 

Жобаға қатысушылар құрылғының бас-
па платасын әзірлеуден бастап, сыртқы қо-
рабын, бағдарламалық жасақтамасын, оны 

жасау және құрылғылардың шағын парти-
ясын орнатуға дейін өздері  әзірледі. Ол 
үшін аспап, робототехника зертханалары 
мен 3D басып шығару және цифрлық мо-
дельдеу зертханаларының ресурсы пайда-
ланылған. 

 – Ұлттық домбыра күніне орай уни-
верситетіміздің қалашығында арнайы 
ашылған  күй аллеясының мақсаты – сту-
денттерімізге жайлы демалыс орнын жасау 
және  рухани құндылықтарымызды дәріп-
теу. Күй аллея сында Кетбұғадан бастап, 
Тәттімбет, Қазанғап, Құрманғазының күй-
лері ойналады. Аллея оқу корпусы мен 
студенттер үйін байланыстырып тұрған ау-
мақ. Күй өнеріне арналған аллея мыз  басқа 
да оқу корпустарының жанында ашылады 
деген жоспарымыз бар, – дейді универси-
теттің басқарма мүшесі, әлеуметтік мәсе-
лелер жөніндегі проректоры Мейіржан 
Сыздықов.

Аллеяда Кетбұға, Тәттімбет Қазанғап-
ұлы, Құрманғазы Сағырбайұлы, Тоқа 
Шоңманұлы, Ықылас Дүкенұлы, Дайрабай 
Ерназарұлы, Ахметжан Сармантайұлы, 
Қыз дарбек Төребайұлы, Сембек Айдо-
сұлы, Әбди Рысбекұлы, Әбікен Хасенұлы, 
Аққыз (Мүгілсім) Ахметқызы, Нұрғи-
са Тілендиев, Мағауия Хамзин, Төлеген 
Момбеков, Дәулетбек Сәдуақасұлы, Секен 
Тұрысбеков секілді  күйші-композитор-
лардың есімдері жазылған 17 музыкалық 
орындық бар.

     Қарақат ҚҰРМАШЕВА,
Еуразия Ұлттық университетінің 

II курс студенті

– Қадірменді ардагер журналистер мен 
ақпарат саласының өкілдері! Бүгінгі таңда 
қоғамға шынайы ақпарат ұсына білу, әле-
уметтің көкейіндегі мәселелерді билік та-
рабына ұғынықты жеткізе білу қастерлі 
борыш. Ел тынысын тамыршыдай тап ба-
сып түрлі деңгейлерде жеткізуде сіздердің 
еңбектеріңіз атап өтуге тұрарлық. Сіздер 
ұсынған ақпар біздің дер шағында дұрыс 
шешім қабылдау ымызға өлшеусіз септі-
гін тигізеді. Шынымды айтсам, әр күніміз 
жаңалық оқумен басталып, мәлімет сара-
лаумен тәмамдалып жатады. Осы мерейлі 
сәтті пайдалана тұрып, өзімнің және облыс 
әкімдігінің атынан риясыз рахметімді жет-
кізгім келеді. Біз әрдайым ашықпыз. Кәсіби 
мерекелеріңіз құтты болсын, әріптестер!, – 
деп атап өтті облыс әкімі Ермағанбет Қаб-
дулаұлы. 

Биыл байқау ережелеріне өзгерістер ен-
гізіліп, іріктеу екі кезеңде өтті. Бірінші ке-
зеңде үміткерлер арнайы интернет-ресурста 
өтінімдерін жолдаған еді. Осы кезең қоры-
тындысы бойынша Қарағанды облысының 
журналистер қоғамдас тығының дауыс беруі 
өткізілді. Одан әрі жиналған дауыстардың 
ең көп саны бойынша әр номинация бойын-
ша үш үміткер анықталды. 

Екінші кезеңде арнайы құрылған ко-
миссия әр номинация бойынша іріктелген 
3 үміткердің ішінен жеңімпаздарды сара-
лап, анықтады. Ағымдағы жылы  дүбірлі 
байқау ға түскен өтінімдердің жалпы саны  
140-қа жуықтады. Нәтижесінде «Алтын 
сұңқар» сыйлығының он номинациясы бой-
ынша он журналист және бір жеңімпаз об-
лыс әкімінің арнайы сыйлығына еге болды. 

«Мамандыққа адалдығы үшін»  
номинация сында «5 арна» телеарнасының 
директоры әрі продюсері Елена Строчкова 
жеңіске жетті.  «Белсенді өмірлік ұстаны-

● МАРАПАТ

Сұлу сөздің сұңқарлары
Жыл сайын Қарағанды облысында бұқаралық ақпарат құралдары қыз-

меткерлерінің кәсіби мерекесі қарсаңында «Алтын сұңқар» облыстық байқауы 
дәстүрлі негізде өтетіні белгілі. Биыл да қолына қалам қармаған журналистік 
жолдағы барлық өкілдер байқау ға қатысуға мүмкіндік алды. Облыс әкімінің 
атаулы сыйлығын табыстаудың кезекті салтанатты рәсімі «Arista» салтанат 
сарайында өтті. «Saryarqa Aqparat» медиахолдингі де жүлдеден құр алақан 
емес. Әріптесіміз, «Life09» ақпараттық агенттігінің шығарушы редакторы Жа-
найдар Майкен «Алғашқы жетістіктері үшін» номинациясы бойынша жеңім-
паз атанып, іргелі ұжымның мерейін тасытты. 

Ерқанат КЕҢЕСБЕКҰЛЫ,
«Ortalyq Qazaqstan»

Еліміздегі БАҚ қызметкерлерін ынталан-
дыруға бағытталған беделді іс-шаралардың 
бірі – «Amanat» Медиа сыйлығы» осымен 
қатарынан 14 рет өткізіліп отыр. Осы уақыт 
аралығында конкурсты өткізу тәртібі мен 
ережесі айтарлықтай жетілдіріліп, ата-
лымдар мен арнайы сыйлықтар қатары то-
лықты. Отандық медиа салада қызмет етіп 
жүрген 150-ден астам адам байқау жеңім-
пазы атанып үлгерді. Биыл байқауға 300-
ден аса адамнан 2 мың жұмыс келіп түскен. 
Оның басым көпшілігін аймақтағы ақпарат 
саласының өкілдері жолдады. 

Салтанатты рәсімді ашқан «Amanat» 
пар тиясының Төрағасы Ерлан Қошанов ақ-
парат құралдары өкілдерін кәсіби мерекемен 
құттықтап, шығармашылық табыс тіледі.

Ал, Қойлыбай Асан осы тақырыпта 30 
жылдан астам уақыттан бері қалам тербеп 
келе жатқанын айтады.

Қарағанды облысы бойынша меншікті тіл-
шісі Бағдәулет Дәуренбек үздік деп таныл-
ды.   «Алғашқы жетістіктері үшін»  номи-
нациясы бойынша «Life09» ақпараттық 
агенттігінің шығарылым редакторы Жанай-
дар Майкен жеңімпаз атанды.  «Жылдың 
үздік шығармашылық жұмысы» номина-
циясы бойынша «Temirtau tynysy» газеті 

● БӘРЕКЕЛДІ!

Қалам құдіретіндегі
аманат 

Астанадан Ақжолтай хабар жет-
ті. Жерлесіміз ақын, филология 
ғылымдарының докторы, профессор, 
Қазақ с тан Журналистер одағының 
мүшесі Қойлыбай Асан «Amanat» 
партиясы жариялаған  журналистер 
арасындағы «Amanat» Медиа сый-
лығы – 2023» респуб ликалық бай-
қауының «Еңбек адамы туралы үздік 
материал» аталымында  жеңімпаз  
атанды.

Жәлел ШАЛҚАР,
«Ortalyq Qazaqstan»

мы үшін» номинациясы бойынша «Бірін-
ші Қарағанды» арнасының  редакторы 
Андрей Тен үздік деп танылса, «Объектив 
шебері» номинациясында «ASTANA» те-
леарнасының бейнеоператоры Жанайдар 
Рахымжанов жеңіске жетті.  «Ауыл тақы-
рыбын үздік жариялау» аталымы номина-
циясы бойынша  үздік жарияланымдары 
үшін  «SARYARQA» телеарнасының ре-
дакторы Жанбота Елубаев марапатталды. 
«Әлеуметтік тақырыпты үздік жариялау» 
номинациясы бойынша сыйлық «Ratel.kz» 
интернет-порталының тілшісі Анастасия 
Багроваға табысталды. «Өндірістік тақы-
рыпты үздік қамту» номинациясы бойынша 
«Хабар 24» республикалық телеарнасының 

топ жарды. «Мәнер мен атқарымдылығы 
үшін» номинациясында «Atameken business 
chanel» республикалық арнасы корреспон-
денттік пунктінің бейнемонтажері Айнұр 
Рақышева марапатталды. «Әлеуметтік 
желілердегі өзекті мәселелерді үздік жа-
риялағаны үшін» номинациясында «VK 
gazeta» паблигінің әкімшісі Ерлан Жетенов 
марапатқа ие болды. 

Облыс әкімінің «Қарағанды журналис-
тикасының дамуына қосқан үлесі үшін» 
арнайы сыйлығын  85 жылдық мерейтойы 
қарсаңында  Ақтоғай аудандық «Aqtogai 
Ajary» газеті қанжығалады.

Жыл сайын біз Ұлттық дом-
быра күнін атап өтеміз. Бұл 
біздің мәдениетімізді, болмы-
сымызды сақтауға және рухани 
құндылықтарымызды жандан-
дыруға арналған мереке. Бүгін-
гі таңда домбыра, қазақтың киіз 
үйі мен айтысы ЮНЕСКО-ның 
мәдени мұра тізіміне енгізілген. 
Домбырада орындалатын күйлер 
мен әндердің басым бөлігі біздің 
тарихымыздың көптеген кезең-
дері жайлы баяндайды. Күйлерді 
тыңдай отырып, біз көп ғасы-
рлар бұрын болған ұлт тарихы 
үшін маңызы ерек оқиғалар тура-
лы білеміз. Олардың қатарында 
біздің заманымызға дейін жеткен 
үш жүздің басын қосқан ұлы Абы-
лай ханның «Ақтолқын», «Ала-
байрақ», «Дүние сарсаң», «Қай-
ран елім», «Қара жорға», «Шаңды 
жорық» сынды күйлері бар. Мұн-
дай мысалдар өте көп және бұл 
мұраны жас ұрпаққа жеткізу аса 
маңызды. 

Осы уақытқа дейін халық жа-
дында Қорқыт ата, Кетбұға, Құр-
манғазы, Дәулеткерей және тағы 
басқа ұлы күйшілердің есімдері 
сақталып келеді.  

Сіздерді ұлттық мәдениетіміз-
дің осынау айтулы күнімен шын 
жүректен құттықтаймыз. Мереке 
құтты болсын!

Ермағанбет БӨЛЕКПАЕВ,
 Қарағанды 

облысының әкімі 
 Нұркен ҚОБЖАНОВ,
 Қарағанды облыстық 
 мәслихатының 

төрағасы

Құрметті 
жерлестер!

Лайықты 
құрмет

Ақпарат айдынында үздіксіз 
қалам тербеп келе жатқан журна-
листердің еңбегі қашанда елеулі. 
Сөз тізгінін ұстаған, адамзатты 
ақиқатқа құрылған ақпаратпен 
азықтандырып, ауданның қоғам-
дық саяси тынысын тап басқан бел-
гілі қаламгердің бірегейі – Рымбек 
Смағұлов. Ұзақ жылдар аудандық 
«Қарқаралы» газетін басқарған 
білікті басшы «Қазақстанның Құр-
метті журналисі» атанды.

Мерейлі мамандықтың иесі Рымбек 
Смағұлов осы салада 40 жылға жуық жемісті 
еңбек етті. Тұшымды дүниелерді қаламы-
на арқау еткен журналист аудан көлемінде 
бірқатар өзекті мәселелердің оң шешімін та-
буына ықпал етті. Газеттің оқырман алдын-
дағы абырой-беделін көтеріп, көптеген жас 
мамандарды даярлауда зор еңбек сіңірді. 

Еңбегі ерен ардагер журналист «Қа-
зақстан мәслихатының Құрметті депутаты», 
«Ақпарат саласының үздігі».

Адалдықты ту етіп, қаламын қолынан 
тастамаған ардагер журналистердің жан-
кешті еңбегі елене бергей!

Сағыныш ӘБІЛ,
«Ortalyq Qazaqstan»

Суретті түсірген 
Жангелді ӘБДІҒАЛЫМ

Ауылдағы волонтерлік ұйымдарға 1 млн. теңгелік гранттар 
беріледі. Бұл туралы Ақпарат және қоғамдық даму вице-ми-
нистрі Данияр Қадіров айтты. 

«Былтыр 4 шілдеде Мемлекет 
басшысы Қасым-Жомарт Тоқаев 
«Волонтерлік қызмет туралы» Заңға 

● ЖАҒЫМДЫ ЖАҢАЛЫҚ

Еріктілерге грант беріледі

Ержан ИМАШ,
«Ortalyq Qazaqstan»

● МЕРЕКЕ ШУАҒЫ

Медицина майталмандары 
марапатталды

Жарты ғасырға жуық ғұмырын медицинаға арнаған Вале-
рий Лаишев дәрігер болуды армандамапты. Керісінше, Қайрат 
Шакеев жеті жасында-ақ медицина саласын таңдағанын айтты. 
Міне, екеуі де облыс әкімінің медицина қызметкерлеріне табыс-
тайтын сыйлығының иегері атанды. Өмірде кездейсоқ ештеңе 
болмайды. Медицинаға да ешкім кездейсоқ келмейді. Өмір нәрін 
себу екінің бірінің қолынан келмейді себебі. 

Жансая ОМАРБЕК,
«Ortalyq Qazaqstan»

Абай облысындағы оқиғаға 
бай ланысты кейінге қалдырылған 
медицина қызметкерлері күніндегі 
марапат бұрнағы күні табысталды. 
Салтанатты шарада кіл жүйріктер 
арасынан үздіктер анықталды. Об-
лыс әкімі Ермағанбет Бөлекпаев ең 
қиын, бірақ өте қажет мамандықты 
таңдаған барлық медицина қызмет-
керлеріне алғысын білдірді.  

– Бүгінде медицина саласын 
дамытуға айрықша көңіл бөлінуде. 
Отандық денсаулық сақтау саласы-
на қатысты мәселелер Президенттің 
жыл сайынғы жолдауларында, басқа 
да стратегиялық құжаттарда көрініс 
тауып келеді. Өз кезегінде жер-
гілікті атқару органдары да меди-
циналық нысандардың техникалық 
базасын нығайтып, инфрақұрылы-
мын жақсартуға қолдау білдіреді. 
Мамандарды оқыту, жаңа техноло-
гиялармен қамтамасыз ету қолға 
алынды. Бұл аймақ медицинасының 
сапасын жақсартуға мүмкіндік бе-
реді деп ойлаймын, – деді Ермаған-
бет Қабдулаұлы. 

Жоғарыда сөз еткен Валерий 
Лаишев – Теміртау қаласының көп-
салалы ана мен бала орталығы ди-
рек торының медициналық бөлім 
бо йынша орынбасары, акушер-ги-
неколог. Бұл күні оның 44 жылғы ең-
бегі еленіп, «Мамандыққа адалдығы 
үшін» жүлдесінің иегері атанды. 

– Шынымды айтсам, бұл маман-
дықты армандаған жоқпын. Мек-
теп бітіргеннен кейін Теміртаудағы 
бұрынғы шыны зауытында бірнеше 
жыл жұмыс істедім. Содан кейін 
Қарағанды медицина институтын 
бітірдім. Жолдамамен Көкшетау-
да үш жыл жұмыс істеп, Теміртау-
ға оралдым. Осы жылдар ішінде 
қаншама сәбидің дүниеге келуіне 

көмектестім. Мен ешқашан осы ма-
мандықты таңдағаныма өкінген 
емеспін. Әлі де жұмыстамын, – дей-
ді 70-тегі ақсақал. 

Қарағанды қаласының №3 көп-
салалы ауруханасының хирургия-
лық қызмет басшысы Қайрат 
Ша кеев кеште «Үздік хирург» ата-
лымында марапатталды. 

– 1991 жылдан бергі 32 жылда 
жай хирург, кезекші хирург болып 
еңбек еттім. Қазір бір жағы уни-
верситет кафедрасының профес-
соры ретінде дәріс беремін, екінші 
жағынан хирург ретінде операция 
жасаймын. Оларды санаған емеспін. 
Күніне 5-6 операция десек, 32 жыл-
да мыңнан асқан шығар. Бір қуа-
натыным, соңымнан ерген шәкірт-
терім бар, – дейді ол. 

Ал, «Үздік санитарлық дәрігер» 
номинациясында жеңімпаз атанған 
Қазыбек би атындағы ауданның 

санитариялық-эпидемиологиялық 
бақылау басқармасы басшысының 
орынбасары Бейбіт Әбжанов са-
нитария бағытындағы мамандарға 
көңіл бөліне бастағанына қуанышты 
екенін жеткізді. 

– Медициналық дипломымыз 

бола тұра, бір кездері біздің маман-
дықты басқа министрлікке бөлген 
еді. Енді санитариялық дәрігерлер 
мен эпидемиологтарды қайтадан 
қайтарып, оқыта бастағаны қуанта-
ды. Бүгінгі марапат – соның жемісі. 
Бұл әрине, үлкен мәртебе, – дейді 
Б.Әбжанов.

Бұдан бөлек, салтанатты кеште 
«Үздік акушер-гинеколог» номина-
циясында Абай қаласының орталық 
ауруханасының акушер-гинекологы 
Елена Нагирная, «Жалпы тәжіри-
бе үздік дәрігері» номинациясын-
да  Қарағанды қаласы №3 емхана-
сының жалпы практика дәрігері 
Дина Өтеубаева, «Үздік педиатр» 
номинациясында Қарағанды қала-
сындағы балалар ауруханасының 
кардиоревматологиялық бөлімше-
сінің меңгерушісі Елена Головчик 
марапатталды. Сонымен қатар, Оса-
каров ауданы Молодежный кентінің 

орталық аудандық ауруханасының 
хирург-дәрігері  Нұрлан Кәкенов 
«Үздік ауылдық дәрігер»,  Профес-
сор Х.Мақажанов атындағы клини-
каның травматологиялық орталығы 
қабылдау бөлімінің аға медбикесі 
Оксана Ғабитова «Үздік орта меди-

цина қызметкері» номинацияларын-
да жеңімпаз атанды. Абай ауданы 
орталық ауруханасы күндізгі стаци-
онарының дәрігер-терапеві Айдана 
Мұқанова «Үздік жас дәрігер» но-
минациясын жеңіп алса, Теміртау 
қалалық санитариялық-эпидемио-
логиялық бақылау басқармасының 
эпидемиологиялық бақылау және 
қадағалау бөлімінің басшысы  Люд-
мила Ким «Үздік эпидемиолог» но-
минациясында озық шықты. 

Бұл жердегі «Үздік ауыл дәрі-
гері», «Үздік жас дәрігер» аталымда-
ры биыл алғаш рет тағайындалға-
нын атап өткен орынды. Концерттік 
бағдарлама асында «Mezzo» вокал-
ды тобы, Толқын Забирова, Мадина 
Сәдуақасова сынды белгілі өнерпаз-
дар кеш көркін келтіріп, жиналған-
дардың көңілін көтерді.  

Суретті түсірген 
Жангелді ӘБДІҒАЛЫМ

Облыстың жастар саясаты мәселелері 
жөніндегі басқармасының мәліметінше, Қа-
рағанды облысында жастар өңір халқының 
28,4%-ын құрайды. Яғни, 14 пен 34 жас ара-
лығында 325 мыңнан аса жас бар. Басқарма 
жастар саясатын тиімді жүзеге асыру мақса-
тында облыс көлемінде ауқымды шаралар 
атқарылып жатқанын атады. Осындайда 
еріктілер ісі ерекше көзге түседі. Мәселен, 
жастардың экологиялық мәдениетінің дең-
гейін арттыруға, жастар ортасының эко-
логиялық мінез-құлық және экологиялық 
өмір салтын жүргізу туралы хабардар бо-
луына бағытталған 53 іс-шара өткізілген. 
Оған 441 адам жұмылдырылыпты. «Jasyl 
Aimaq» экологиялық акциясы аясында Қа-
рағанды облысы бойынша 1073 еріктінің 
қатысуымен 23 акция өткізілген. Биылдың 
екінші жартыжылдығында еріктілер фору-
мын ұйымдас тыру жоспарланған. 

Ал, 2023 жылдың бірінші жартыжыл-
дығы бойынша облыстағы қалалар мен ау-

ПРЕЗИДЕНТ РЕФОРМАСЫ – 
БАЯНДЫ БОЛАШАҚ БАСТАУЫ

«Мен жастарға сенемін!»
Жастар – қоғамның қозғаушы күші. Елдің дамуы мен болашағы – жастардың білім мен біліктілік сапасына, олардың 

ұмтылысы мен ынтасына байланысты. Мұны Президент Қасым-Жомарт Тоқаев үнемі айтады. Жастарға мемлекеттің 
қолдау білдіретінін, жас буынның тың идеялар тудырып, серпіліс жасауға қауқарлы болуын жиі тілге тиек етеді. «Қа-
зақстан азаматтарының, әсіресе жастардың еңбекқорлық қағидатын ұстануы маңызды. Сырттан көмек күтудің қажеті 
жоқ. Қазір заман басқа, яғни маңызды шешімдердің уақыты, серпіліс жасайтын сәт» деп, жастарға мол сенім білдірген еді 
Президент Қасым-Жомарт Тоқаев «Жаңа адамдар» қозғалысының белсенді жастарымен кездесуінде. 

Жастардың тау қопарар күші бар. Әрине, қолдау болса. Ендеше, өңірдегі жастар атқарып жүрген бастамаларға тоқта-
лып көрелік.  

Гүлнұр СЕРІКЖАНҚЫЗЫ,
«Ortalyq Qazaqstan»

дандардағы жастар ресурстық орталықтары 
103 035 адамды қамтыған 1620 іс-шара өт-
кізген. 

«Жасыл ел» жастар еңбек жасағы мау-
сымы 1 маусымнан басталды. Қатысуға 3 
мыңнан аса өтініш келіп түскен. Жыл ба-
сында қалалар мен аудандардан 2375 адам-
ды қамту жоспарланған. Бұл көрсеткіш 2980 
адамға дейін немесе өткен жылмен салыс-
тырғанда 70%-ға ұлғайған. Биыл «Жасыл 
ел» жастар еңбек жасағына қатысушылар-
дың жалақысы артқанын да атап өткен жөн. 

– «Жасыл ел» жобасы жаз мезгілін-
де жастардың бос уақытын тиімді өткізу-
ге, оларды еңбекке баулуға, экологиялық 
мәдениетті қалыптастыруға бағытталған. 
Сонымен қоса, жас ұрпаққа осы сала қыз-
меткерлерінің еңбегін үлгі ету мақсаты да 
бар. Балалар жазғы уақытта абаттандыру, 
көгалдандыру жұмыстарымен айналыса-
ды. Әлеуметтік тапсырыс болғандықтан, 
жастарды жазғы уақытта жұмысқа ала ала-
мыз. Әр елді мекенде қаражат бөлініп, ба-
лаларды жұмыспен қамтиды. Біздің облыста 
«Жасыл елге» қатысушы 3 мың сарбаз бар. 
Оларға арнайы киім және ай сайынғы жа-

лақы беріледі, – деді облыстық «Жасыл ел»  
штабының жетекшісі Сұлтан Шаймағанбет.

Облыста құрылғанына аз уақыт болған 
«Ассамблея жастары» белсенді қызмет атқа-
руда. Бұл туралы Қарағанды облысы бой-
ынша «Ассамблея жастары» жетекшісінің 
орынбасары Гүлзат Құсайынова айтып бер ді. 

– «Ассамблея жастары» Қазақстан ха-

лық Ассамблеясының жастар ұйымы болып 
табылады. Оның негізгі қызметі – жастар-
дың бастамаларын дамыту және қолдау. 
Республика бойынша 8 мың қатысушы бар. 
Белсенді жастарды қабылдау jastary.kz сай-
тына кіріп, өтінім қалдыру арқылы жүзеге 
асады. «Ассамблея жастары» мемлекеттік 
тілді үйренуге жаңа форматтар енгізіп жа-

тыр. Мемлекеттік тілді дамыту мақсатын-
да «Қазақша tea-talks» және «Үйде сөйле» 
жобалары қолға алынды. Бұл жобалардың 
басталғанына көп уақыт өтпеді, дегенмен 
жастардың тіл үйренуге қызығушылығы 
бар, – деді ол. 

Сондай-ақ, «Ассамблея жастарының» 
негізгі міндеті – өзгеге көмек көрсету, 
қол ұшын беру. Төтенше жағдай кезін-
де жоғалған адамдарды іздейтін арнайы 
иттер мен жұмыс жасап үйрену мақсатын-
да «Ассамблея жастарының» белсенділері 
мен «Birgemiz Umit» аймақты штаб ерік-
тілері кинологиялық полигонға барған екен. 
Шыны керек, елде болып жатқан түрлі 
оқиғалардың бел ортасында көмек қолын 
созған ерікті жастар жүретіні белгілі. Төтен-
ше жағдай кезінде еріктілер қандай іс-әре-
кет жасау қажет екенін түсіндіру және үйре-
ту мақсатында осындай іс-шаралар жасалып 
жатқанын айтты Гүлзат Құсайынова. 

Жастардың кәсіпкерлігін қолдауға ба-
ғытталған шаралар қатарында жыл сайынғы 
облыс әкімінің жастарға беретін грантын 
атауға болады. Былтыр жыл соңында 50 
жас кәсіпкерге облыс әкімінің гранты та-
бысталған болатын. Грант 2 млн. теңгені 
құрайды. Осыншама жас бүгінде өз кәсібін 
дөңгелетуде. Ал биыл жастардың кәсіпкер-
лігін қолдауға бағытталған жыл сайынғы 
облыс әкімінің грантына өтінімдерді қа-
былдау жақын арада басталатынын хабар-
лады жастар саясаты мәселелері жөніндегі 
басқарма өкілдері.  

«Жанам деген жүрекке от беретін» мем-
лекет жастардың бастамаларына оң көзқа-
рас танытып, қолдайды. Тек жастардың алға 
қойғаны анық, мақсаты мығым болуы қажет.

Облыс әкімі алғы сөзсіз, ба-
яндамасыз бірден халықпен «са-
уал-жауап» форматында әңгіме 
өрбітті. Жиында қарағандылықтар 
облыс әкіміне елуден астам сауал 
қойды. Алға тартқан көкейкесті 
сұрақтардың басым бөлігі тұрғын 
үй-коммуналдық шаруашылық, 
абаттандыру және қоғамдық көлік 
мәселелеріне арналды. Кез келген 
адам сұрақ қоя алды. Сәйкесінше, 
жауабын да ала білді. 

Бұқара бұйымтайы
ескерусіз қалмайды

Халықтың әлеуметтік мәселесіне назар аудару – мемлекет-
тік саясаттың басым бағыты. «Молодёжный» мәдениет үйінде 
өткен Қарағанды облысының әкімі Ермағанбет Бөлекпаевтың 
тұрғындармен кездесуіне жүздеген адам жиналды. Қаланы ары 
қарай дамытуға мемлекет, облыс бюджеті тарапынан  қомақты 
қолдау көрсетілуде. Жүздесу барысында аймақ басшысы бірқа-
тар  мәселелерге тоқталып, халықтың өтініш-ұсыныстарын 
тыңдап, пікір алмасты. 

Ерқанат КЕҢЕСБЕКҰЛЫ,
«Ortalyq Qazaqstan»

Әсіресе, қала тұрғындары ба-
лалар ойын алаңдарын аралауға 
шақыр ды. Сапасыз жұмыс жа-
саған мердігерлерге тұрғындар-
дың шағымы көп. Өз кезегінде 
Ермағанбет Қабдулаұлы  қала мен 
аудан әкімдеріне Қарағандыдағы 
ойын алаңдарына тексеріс амалда-
рын жүргізуді тапсырды. 

– Аудан әкімдеріне ойын алаң-
дарына ревизия жасауды тапсыра-
мын. Көзге ұрып тұрған қауіп тәуе-
келдерін анықтау керек. Балаларға 
қауіп төнсе, ойын алаңдарына де-
монтаж жасалу керек, – деп баса 
айтты өңір басшысы. – Жақында 
Майқұдықта болған оқыс оқиға-
дағы салдарды  күтудің әсте қажеті 
жоқ. Барлық мердігерлер қатаң 
бақылау ға алынсын.

Мұнымен бірге, қала тұрғын-
дары тұрғын үй маңындағы қоқыс 
атаулының уақытылы шығарыл-
майтынына шағым білдірді. Ал, 
Қарағанды қаласының әкімі Мей-
рам Қожухов ірі көлемдегі қоқыс 
қалдықтары кестеге сәйкес – екі 

аптада бір рет шығарылады деген 
уәж келтірді.

– Заң бойынша құрылыс пен ірі 
көлемдегі қалдықтарды тұрғын-
дар сыртқа шығаруы керек, – деді 
Ермағанбет Бөлекпаев. – Толып 
жатқан резервуарлар мен жабық 
аулаларды көріп, қоқысты тазалау-
ға бастама көтердік. Бірақ қалада 
мыңға жуық аула бар, тазалауға 
мың жүк тиегіштерді бірден іске 
қоса алмаймыз.

Тұрғындар 21-ші және 22-ші 
ықшамауданға балабақша салып, 
жеке сектор  аулалары мен жолда-

рын асфальттауды сұрады. Бұл ара-
да аймақ басшысы қазіргі уақытта  
ең бастысы тұрғындарға уақытылы 
жылу және сумен қамтамасыз ету 
маңыздырақ екенін атап өтті. Өңір-
де инженерлік инфрақұрылым-
ның тозу жайттары баршылық, 
сондықтан бюджет қаражатының 
негізгі бөлігі қазандықтар мен 
желілерді жөндеуге кетеді.

Жиыннан соң облыс әкімі 
тұр  ғындарды жеке өтініштері бо-
йынша қабылдады. Қабылдау 
барысында әлеуметтік көмек, ин-
фрақұрылым, шаһарды абаттан-
дыру  сынды  ма ңызды мәселелер 
қозғалды. Ермағанбет Қабдулаұлы  
бұл бағытта түсіндіру жұмыстарын 
күшейтуді және заң аясындағы жұ-
мыстарды жанашырлықпен жүр-
гізуді тапсырды. Әрі аудан әкімдері 
мен салалық басқарма басшылары-
на тиі сінше тапсырмалар берді.

Суретті түсірген 
Жангелді ӘБДІҒАЛЫМ

қол қойды. Ол заңда волонтер-
лік қызметтің жұмысына қолайлы 
жағдай жасау шаралары қарасты-
рылған. Еріктілердің оқуға түсу, жұ-
мысқа орналасу кезінде басымдық 
беріледі. Сонымен бірге, қазір во-
лонтерлік ұйымдарға негізінен жи-

налған жүкті сақтайтын қоймалар 
керек. Сол қоймаларды жергілікті 
органдар төмен бағамен немесе те-
гін беретіндей заңды тетіктер көз-
делген», –  деді вице-министр.

Оның сөзінше, 2023 жылы во-
лонтерлік ұйымдарды қолдау үшін 
54 жоба қолға алынған.

«Соның ішінде 250 шағын грант 
беріледі. Әр гранттың сомасы 1 
миллион теңгедей болады. Ол екі 

жылға дейінгі мерзіммен беріледі. 
Гранттардың көбі ауылды жерде 
волонтерлік ұйымдарды қолдауға 
бағытталып жатыр», – деді Данияр 
Қадіров.

● ОБЛЫС ӘКІМІНІҢ ЖҰМЫС САПАРЫ

Бұл тұрғыда Қарағанды облы-
сында да бірқатар жұмыстар атқа-
рылып жатыр. 

Тіл мәдениетін арттыру және 
мемлекеттік тілдің этносаралық тіл 
ретіндегі рөлін арттыру бағытында 
басқарма тарапынан түрлі формат-
тағы шаралар ұйымдастырылып ке
леді.

2022 жылы мемлекеттік тілдің 
этносаралық тіл ретіндегі рөлін арт-
тыру бағытында Халықаралық «Қа-
зақ тілі» қоғамының Қарағанды об-
лысы бойынша филиалымен бірлесе 
отырып «Тіл қазына» жобасы іске 
асырылды. Жоба аясында «Қазақ-
шаң қалай, балақай?!» тақырыбында 
балабақшалардың қазақ топтарына 
барып және қазақ мектептерінде 
білім алып жатқан этнос балала-
рымен мемлекеттік тілде қызықты 
сұхбатқа құрылған 10 бейнеролик 
және республикаға танымал бло-
герлерді тарта отырып, қазақ тілін 
үйренуге, насихаттауға арналған 25 
вайн түсіріліп, жергілікті «5 канал» 
телеарнасында, әлеуметтік желілер-
де жарияланды. 

Сондайақ, атааналармен бел-
сенді байланыста жұмыс жасайтын 
мектепке дейінгі ұйымдардың тәр-
биешілері мен орыс топтарындағы 
қазақ тілі мұғалімдеріне балабақша-
дағы бүлдіршіндердің тілін дамы-
ту үдерісінде мультфильмдер мен 
кітаптардың маңыздылығын наси-
хаттау, қазақ тілін үйренуге мүм-
кіндік беретін ойын форматындағы 
мобилді қосымшаларды таныстыру 
мақсатында «Бала тілін дамытудағы 
қазақтілді контенттің рөлі» тақыры-
бындағы облыстық әдістемелік се-
минар ұйымдастырылды.

Осы форматтағы шара биылғы 
жылы 23 мамырда Қарағанды қа-
ласының орыс және аралас мектеп-
тердің мұғалімдеріне әдістемелік 
көмек ретінде қазақ тіліндегі кон-
тентті таныстыруға арналған «Қазақ 
тіліндегі контенттер және мемлекет-
тік тіл» тақырыбында ұйымдасты-
рылды. Семинар барысында оқушы-
лар мен олардың атааналарына 
қазақ тілін үйренуге арналған түрлі 
форматтағы мобилді қосымшалар, 

ПРЕЗИДЕНТ РЕФОРМАСЫ – 
БАЯНДЫ БОЛАШАҚ БАСТАУЫ

Мемлекеттік 
тіл – ортақ 
мәдениет

Мемлекет басшысы Қасым-Жомарт Тоқаев өзінің 2022 жылғы 
«Әділетті Қазақстан: Бәріміз және әрқайсымыз үшін. Қазір және 
әрдайым» атты  сайлау алды тұғырнамасының Ортақ құн-
дылықтар мен мәдениет деп аталатын тармағында «Мемлекетті 
халық құрады, ал халықты ортақ құндылықтар ұйыстырады», 
деген еді. 

«Әділетті Қазақстанды айқындайтын басты құндылықтар 
– еліміздің тәуелсіздігі, аумақтық тұтастығы мен унитарлығы, 
бірлік, отаншылдық, еңбекқорлық, отбасылық құндылық, 
халқымыз дың тарихы мен дәстүрі. Осы құндылықтарды нығайта 
отырып, біз елімізді ішкі және сыртқы сын-қатерден қорғаймыз, 
азаматтарымызды жарқын болашаққа бастаймыз, дей келе ел 
президенті осы мақсатта мемлекеттік тілдің одан әрі дамуын және 
күнделікті өмірдегі қолданысын ынталандыру жөнінде айтқан. 

Басқарма басшысының айтуын-
ша, мұндағы негізгі проблема – са-
раптама қорытындысының жоқтығы. 
Осыған орай басқарма тарапынан 
он компания жауапкершілікке тар-
тылған.  Үлестік қатысу туралы заң
наманы бұзғаны үшін 18 компанияға 
қатысты әкімшілік сипаттағы шара 
қабылданған. Бұған қоса, тұрғындар 
тарапынан құрылыс сапасына әрі 
компаниялардың құрылыс жұмы-
сына байланысты шағым көбейген 
екен. 

–  Біз Қарағанды облысындағы 

● БРИФИНГ

10 компанияның үй салуға құқы жоқ
60 тұрғын үй құрылысы бақылауда, 10 компанияның 

құрылыс салатын құжаты жоқ. Құжаттары түгенделмесе,  жер-
гілікті билік оларды қабылдамайды. Тіпті, бой көтерген үйдің  
бұзылуы да  әбден мүмкін. Бұл туралы баспасөз брифингінде об-
лыстың  мемлекеттік сәулет-құрылыс бақылау басқармасының  
басшысы Сержан Аймақов мәлімдеді. 

Қызғалдақ АСҚАРҚЫЗЫ,
«Ortalyq Qazaqstan»

барлық құрылыс және қайта салы-
нып жатқан объектілерге монито-
ринг жасаймыз. Бірақ,  тұрғын үй ке-
шендерінің құрылысына толығырақ 
тоқталғым келеді. Салынып жатқан 
60қа жуық тұрғын үй нысанын 
бақылауда ұстап отырмыз. Монито-
ринг жүргізу кезінде хабарлама беру 
тәртібін бұзған жиырмадан астам 
тұрғын үй кешені анықталды. Заң 
бойынша  құрылыстың басталғаны 
туралы  бізге хабарлауы тиіс. Бұл 
«электрондық үкімет» вебпорталы 
арқылы онлайн жүзеге асырылады.  
Проблема – сараптама қорытынды-
сының болмауы.

Осыған байланысты он компа-

нияны ҚР ӘҚтК 314, 316, 321 және 
463 баптары бойынша әкімшілік 
жауапкершілікке тарттық. Соттың 
шешімімен бұл нысандарда  құ ры
лысмонтаж жұмыстары тиісті рұқ-
сат беру құжаттарын алғанға дейін 
тоқтады. Соңғы жарты жыл ішінде 
10нан астам құрылыс компаниясы 
ескертуді жойды. 10 компания рұқсат 
құжаты жоқ ретінде  бақылауда тұр. 
Болашақта олар қабылдау актісін  ал-
майды. Сонымен қатар, үйлерді бұзу 
туралы сот ісін бастауға болады. 

Бұдан басқа, үлестік қатысу тура-
лы заңнаманы бұзғаны үшін  ӘҚтК
нің 320бабында  жауапкершілік 
көз делген. Әлеуметтік желілердегі 
жарнамалар арқылы үлескерлерді 
заңсыз тартқан құқық бұзушыларды 
анықтаймыз. Олардың материалда-
ры сотқа жолданады, – деді Сержан 
Аймақов. 

Бүгінде  үлескерлікке қатыс ты 
заңнаманы бұзған  18 компания

ға  әкімшілік сипаттағы шара қолд
нылған. Құрылысты тоқтата тұру 
туралы сот шешімі шықса да, құ
рылысты жалғастырып жатқан ком-
паниялар бар.  Сол себепті  проку
ратурамен бірлесіп, 8 құрылыс 
ком паниясына  жоспардан тыс тек-
серу өткізу туралы шешім шыққан 
екен. Содан кейін оларға нұсқау-
лықтар беріледі. Егер ол нұсқау-
лықтар орындалмаса, сотқа рұқсат-
сыз құрылыс салушылар деп тану 
туралы талапарыздар жолданады. 

–  Нұсқаулық орындалмаса,  эко-
номикалық сотқа рұқсатсыз құрылыс 
салушылар деп тану туралы талапа-
рыздар жолданады.

Қазір  «ӘлФараби» құрылыс ком
паниясы ТК «ТК Building» ЖШС, 
сондайақ, «Хан» ТК құрылыс салушы 
«ТТИнвест» ЖШС, «Нұра» ТК 
құрылыс салушы «Satti Lux» ЖШС 
тексеріс өткізіп, оларды  рұқсатсыз 
құрылыс салушылар деп тану туралы 

экономикалық сотқа талап арыз беріл-
ді, – деді басқарма басшысы. 

Жалпы, құрылыс компаниясы 
үлескерлер  тартуға бірыңғай опе-
ратордың кепілдігін алу, екінші дең-
гейдегі банктің жобасына қатысу, 
көппәтерлі тұрғын үйдің қаңқасын 
тұрғызғаннан я тұрғын үйқұрылыс 

кооперативін ұйымдастырғаннан 
кейін үлескерлердің ақшасын салу  
шарты болған жағдайда ғана құ
қылы. Бұған қоса, тұрғындардың үй 
таңдау кезінде құрылыс компания
сының  қаражаты баржоқтығына  
көз жеткізуі тиістігін де ескертеді 
басқарма.

сайттар мен қазақ тіліндегі шағын 
комикс кітаптар таныстырылып, 
электронды нұсқаулық таратылды. 

Сонымен қатар, 2023 жылғы 
қаңтар айында №13 қосымша білім 
беру мектепорталығында мектеп 
мұғалімдері мен оқушылары үшін 
«Қазақ тілін қалай тез үйренемін?» 
тренингі өткізіліп, 20 адам қамтылды.

Әлеуметтік желілерде де әртүр-
лі жобалар қолға алынған. Қазақ 
тіліндегі сөздер мен сөз тіркестерін 
үйренуге арналған «Қазақ тіліндегі 
сөздік қорыңды тексер!», базалық 
деңгейде сөздік қорды логикалық 
түрде тез толықтыруға арналған 
«Біз бен оңай сөйлем құра!» жобасы 
мемлекеттік тілді үйренгісі келетін 
әр жастағы адамдарға әдістемелік 
көмек ретінде ұсынылды.        

1 маусым – Балалар күніне орай, 
«Балақай» балабақшасындағы ба-
лалардың мерекелік құттықтауын 
латын графикасындағы субтитрмен 
ұсына отырып челлендж  ұйымдас
тырылды. 

«Баланың бал тілі қазақ тілінде 
дамысын» жобасы аясында «Бүлдір-
шінге жыр арна» байқауы ұйымда-
стырылады және соның нәтижесінде 
мектепке дейінгі балаларға арналған 
тақпақтар, шумақтар мен әңгімелер 
жинақталып, электронды қор жаса-
латын болады.

Сондайақ, тіл мәдениетін арт
тыру, атап айтқанда, жазу мәде-
ниеті мен ауызша сөйлеу мәде-
ниетін жетілдіру бағытында 2023 
жылғы ақпан, наурыз айларында 
№2 Біліминновация лицейінде 
«Тіл мәртебесі бәрінен биік» және 
«Көркем шығарматәрбие құралы» 
тақырыптарында кездесу ұйымдас
тырылды.

Мамыр айында Ресурстық тіл 
орталығының маманы ҚР Прези-
дентінің жанындағы мемлекеттік 
басқару академиясында «Көпшілік 
алдында сөйлеу және шешендік 
өнер» тақырыбында біліктілікті арт
тыру курсында тыңдаушыларға дә
ріс оқыды.

Жұпар ЖАҚАН, 
 ресурстық тіл орталығының 

бөлім меңгерушісі 

● ГРАНТ

Грант – кәсіпке қолдау
Аймақта  2021-2025 жылдарға арналған кәсіпкерлікті дамыту жөніндегі ұлттық жобаны жүзеге 

асыру жалғасуда. Қалалар мен аудандарда кәсібін ашамын деушілерге грант тағайындаумен айна-
лысатын комиссиялар жұмыс жасап жатыр. Облыстық жұмыспен қамтуды үйлестіру және әлеу-
меттік бағдарламалар басқармасының еңбек нарығын талдау және мониторинг бөлімінің басшы-
сы Айна гүл Ермағанбетованың айтуынша, биылғы грант көлемі – 400 АЕК яғни, 1,3 млн. теңгеден 
астам. Оны өз кәсібін ашамын деушілер де, жұмыс істеп тұрған ісін кеңейту мақсатында да алуға 
болады. 

Жылу жүйесін жаңғыртуға – 
100 млрд. теңге

– Мүмкіндігі шектеулі адамдар-
дың әлеуметтік жағдайлары, тұрғын 
үйлерді және автомобиль жолдарын 
салу мен жөндеудің сапасы,  өңірде-
гі экология мәселесі, тағы да басқа 
көптеген сұрақтар сіздердің тікелей 
белсене қатысуларыңызбен шешіліп 
келеді. 

Осындай белсенді жұмыстары
ңыз үшін барлығыңызға шынайы 
ризашылығымды айтқым келеді, – 
деді аймақ басшысы. 

Ермағанбет Қабдулаұлының ай
туынша, аймақтың негізгі салала-
рында ілгерілеу бар, дегенмен, әлі 
шешімін табатын мәселе де жоқ 
емес. 

– Жүйеқұрушы ірі кәсіпорын-
дардың логистикасының бұзылуы, 
шикізат нарығындағы қиыншы
лықтар, одан бөлек, сыртқы саяси 
мәселелерге қатысты шектеулер ба-
рын білесіздер. Пандемия жобалар 
құнының қымбаттауына алып кел-
гені белгілі. Дегенмен, біз қоғамдық 
көлік  жол ақысының арзандауы, 
автобус паркінің жаңаруы, балалар 
үшін тегін ыстық тамақ ұйымда-
стыру сынды бастамаларды енгізе 
береміз, – деді Е.Бөлекпаев. 

Ол өз сөзінде Саран индустри-
алдық аймағын дамытумен байла-
нысты жобалар бар екенін жеткізді. 

– Қазір онда жұмыс күшін тарту-
мен айналысып жатырмыз. Маман 
даярлау – өте маңызды іс. Маман 
тарту мақсатында басқа облыстарға 
бардық. Жақында тұрғынүй құры
лысында қолданылатын құбыр тү
рін шығаратын ірі зауыт өкілдері 
келіп, аймақта сондай зауыт салу 
жоспарымен бөлісті. Қазір жобасы 
жасалып жатыр. Бұдан бөлек, бөл-
шек саудамен айналысатын субъек-
тілердің салығын төмендету туралы 
бастама көтердік. Бұл – аулалардағы 
дүкендер. Аталған шара шағын 
және орта бизнесті дамытуға әсер 
етуі тиіс, – деді облыс әкімі.

Аймақ басшысы бүгінгі күндегі 
негізгі мәселе жылыту маусымына 
дайындық екенін жеткізді. Бұл мақ-

● ҚОҒАМДЫҚ КЕҢЕС

Кеңес көтерген мәселе көп
Облыстық қоғамдық кеңестің кезекті отырысын өткізген 

аймақ басшысы Ермағанбет Бөлекпаев әуелі кеңес мүшелеріне 
азаматтық көзқарастары үшін алғыс білдірді. Сонымен бірге, 
алдағы әлеуметтік, экономикалық жобаларды жүзеге асыруға 
ат-салысуға шақырды. Себебі, бой көтеретін жаңа әлеуметтік 
һәм өндірістік нысандардың ойдағыдай болуы үшін қоғам бел-
сенділері тарапынан бақылау қажет-ақ. 

сатта 100 млрд. теңгеге жуық қара-
жат бөлініп отыр. 

– Бізде сегіз станса бар, білесіз-
дер. Қазір жөндеу жұмыстары жү
ріп жатыр. Бірақ, кестеден кеші-
гіп жатқандары бар. Оның ішінде, 
ЖЭС2. Көмір тасымалдау мәселе-
сіне қатысты «Қазақстан теміржо-
лымен» тығыз жұмыс істеп жа-
тырмыз. Тұрғын үйкоммуналдық 
шаруашылығы бойынша әсіресе, 
Қарағанды, Теміртауда мәселе көп. 
Алдағы екіүш жыл Теміртаудың 
жылу жүйесі инфрақұрылымымен 
айналысамыз. Жылу және сумен 
қамту мәселелері Балқашта да бар. 
Екіүш ай бұрын ірі апат болып, 
қала 4 күн сусыз қалды. Ол мәселе 
де шешіледі. Жалпы, 2025 жылы 
ауылдық елді мекендерді сапалы 
ауыз сумен 100 пайыз қамтамасыз 
ететін боламыз. Оның жоспары 
бекітілді, – деген Ермағанбет Қабду-
лаұлы кеңес мүшелерінің көтерген 
мәселелеріне құлақ түрді. 

Кәріз жүйесі тозып тұр
Осылай деп  «Новый Вестник» 

газетінің журналисі Анастасия Ма
шнина мәселе көтерді. Оның ай-
туынша, қаладағы кәріз жүйесінің 
87 пайызы тозған. 

Жауап берген аймақ басшысы 
бұл Қарағанды қаласына ғана емес, 
басқа да қалаларға ортақ мәселе 
екенін айтты. Бұл «кезінде қаржы-
ландырылмағандықтан»,– деді. 

– Қазір Қарағандыда екінші 
коллекторға қатысты жоба жаса-
луда. 5 млрд. теңгеден астам жоба 
толығымен қайта жөнделеді. Оған 
қалалық және облыстық бюджеттен 
кезеңкезеңімен қаражат бөлінеді. 
Оңтүстікшығыстағы коллекторда 

да проблема бар. 20142015 жыл-
дардағы санация кезінде сапасыз 
жұмыс жасалған. Бұған қатысты 
қала әкіміне тапсырма берілді, – 
деді Е.Бөлекпаев. 

Мүмкіндігі шектелгендер 
қоғамнан тыс қалуда

Мүмкіндігі шектеулі адамдар-
дың өмір сапасын жақсарту мәселе-
сін «Қуатты Күш» мүгедектер қоға-
мы» РҚБ өкілі Әбілда Әбдікәрімов 
көтерді.  

– Мүмкіндігі шектеулі жандар-
ды жұмыспен қамту, арнайы орта 
қалыптастыру туралы бағдарлама-
лар жұмыс істемейді. Мен бірнеше 
жұмыс берушімен сөйлестім, олар 
мемлекеттік субсидиялау бір жылға 
ғана төленетінін айтты. Әрі қарай 
олар мүгедектерге жұмыс тауып 
беруге ықылассыз. Жалпы, мүгедек-
тік балалардың, жастар мен ересек-
тер санатында беріледі. 40 жастан 
асқандар білімі, жұмысы болса, 
өмір сүре алады. Мәселе, жастарда. 
18ден асқан мүмкіндігі шектеу
лі жастарда не білім, не кәсіп, не 
машық жоқ. Олар әрі қарай өмір 
сүре алмайды. Олардың 3040 пай-
ызы өліп кетеді. Себебі, өмір сүруге 
құлшынысы жоқ, – деп баса айтты 
ол.   

Бұған қатысты аймақ басшысы 
тағы да кездесу ұйымдастыруға дай-
ын екендігін айтты. 

Айрықша балаларға да 
жайлы орта керек

Мүмкіндігі шектеулі балалар-
дың мәселесін «Лучик надежды» 
қоғамдық қайырымдылық қорының 
төрағасы Татьяна Кравченко жал

ғас тырды. Оның айтуынша, жай-
лы мектептердің салынуы балалар 
үшін өте жақсы мүмкіндік. Бірақ, ол 
түрлі ауытқулары бар балалар үшін 
де жайлы болуы керк. 

– Мүмкіндігі шектеулі балаға 
қатысты сөз болғанда кірер есік, 
пандус қана айтылады. Ал, орта сы-
ныптарға өткенде ол бала үшін мек-
теп «жабылады». Неге? Себебі, әрі 
қарай жүріптұру мүмкіндігі жоқ. 
Екінші, үшінші қабатқа апаратын 
лифті керек. Гапеевадағы мектептің 
құрылысы жүріп жатқанда бірнеше 
рет барып осыны айттым, маған 
«лифті жобада жоқ, оны қазір қос-
сақ, оған қосымша қаражат керек», 
– деді. Сіз бақылау болуы керек деп 
айттыңыз. Салынып жатқан жайлы 
мектептерде осыны назарға алу ке-
рек. Мердігермен бірлесіп келісу 
қажет,– деді кеңес мүшесі.   

Сонымен қоса ол Қарағанды 
тех   никалық құрылыс колледжіне 
ба рыпқайту маршрутын ұйымдас
тыруды сұрады. 

– Ол колледж бірінші болып 
ментальді, тірек қимыл аппараты 
бұзылған балаларды оқыта баста-
ды. Бірақ, оған жету қиын. Бірдебір 
маршрут бармайды. Осы мәселе
ні шешуді қолға алсаңыз, – деді 
Т.Крав ченко.  

Суретті түсірген 
Жангелді ӘБДІҒАЛЫМ

Instagram желісінде өткізілген 
тікелей эфир барысында Айнагүл 
Ермағанбетова бүгінгі таңда 148 
гранттың берілгенін айтты. 

– Барлығы 206 грант беру 

Жансая ОМАРБЕК,
«Ortalyq Qazaqstan»

жоспарланған. Оның 191і транс-
ферт есебінен болса, 15і жергілік-
ті бюджеттен қаржыландырылады. 
Грантты әлеуметтік осал топ өкіл-
дері ғана ала алады. Олардың қа-
тарында атаулы әлеуметтік көмек 
алушылар, көпбалалы немесе асы-
раушысынан айырылған отбасылар, 

қандастар, еңбекке жарамды мүм-
кіндігі шектеулі жандар, мүмкіндігі 
шектеулі бала өсіріп отырған отба-
сылар бар, – дейді ол. 

Қаражатты кәсібін кеңейте 
түскісі келетін жандар да ала алады. 
Ол үшін кәсіптің жұмыс істеп тұрға-
нына үш жылдан кем болмауы және 

салық органдарында тіркелуі қажет. 
Сонымен бірге, «Бастау Бизнес» 
сертификатының болуы міндетті. 
Оны skills.enbek.kz порталы арқылы 
тіркеліп, тестілеуден өтіп алады. 

– Биыл құс, мал, балық шару-
ашылығымен айналысатындар көбей-
ді. Сыр мен брынза, жартылай дайын 
өнімдерді, кондитерлік тағамдарды 
әзірлеу бойынша цех ашуда. Жылы-
жайлар салып жатыр. Одан басқа, кір-
піш пен термопанель шығаруды қолға 
алғандар, клинингтік қызмет ұсынған 
жобалар көбейіп келеді, – дейді А.Ер-
мағанбетова. 

Оның айтуынша, ауылдық жер-
лерде спорт зал, логопедтік орта-
лық, сұлулық салонын ашу кең 
сұраныста.

Аталған көпір құрылысы 2009 жыл-
дың аяғында басталған. Үш қаланы 
жалғайтын алып көпірді аяқтауға тоғыз 
жыл уақыт жұмсал ған. Аталған нысан 
көпір, су асты туннелінен жəне жасанды 
арал секілді үш бөліктен тұрады. Жалпы 
ұзындығы 55 шақырымды құраса, оның 
38 шақырымы көпір болып саналады. 
Кеме қатынасына кедергі келтірмеу үшін 
көпірдің ортасында ұзындығы 6,7 шақы-
рым болатын су асты туннелі салынған. 
Ол мұхит астында 48 метр тереңдікте ор-
наласқан. Сондай-ақ, туннель су мен жер 
массаларының айтарлықтай қысымына 
төтеп бере алатындай етіп жасалған. Мұн-
дай күрделі құрылыс  өте көп уақытты 
қажет етті, өйткені оның аймағындағы то-
пырақ сусылдақ жəне жұмсақ, ал теңіз ор-
тасы өте қауіпті. Су астындағы туннельге 

● СІЗ БІЛЕСІЗ БЕ?

Мұхиттағы домбыра-көпір
Су үстіне салынған əлемдегі ең ұзын көпірді білесіз бе? Бейнесі біздің дом-

быраға ұқсайды. Тынық мұхитының кіреберісінде орналасқан Гонконг, Джу-
хай, Макао қалаларын бір-біріне жалғап тұрған домбыра пішінді көпірге əлем 
жұртшылығы таңдай қақты. Еліміздегі БАҚ домбыра бейнесінде салынған 
осы көпірді жобалауға қатысқан қазақ екенін жарыса жазды. Ол Қытайдағы 
қазақ қандасымыз Өрлеухан Қисаұлы екен.

Гүлнұр СЕРІКЖАНҚЫЗЫ,
«Ortalyq Qazaqstan»

кіріп-шығу үшін жасанды арал салынған. 
Көпір салынып, 2018 жылдың күзін-

де пайдалануға берілген соң, Гонконг пен 
Джухай қалалары арасындағы үш сағат-
тық жол уақыты небəрі жарты сағатқа 
қысқарған. Алып нысанды əлемге таны-
мал Лондон қаласында орналасқан «Arup 
Group» компаниясы салған екен. 

Енді бір қызығы – көпірдің домбыра 
пішіндес болуы. Құрылысты жобалау-
да этникалық қазақтың қолтаңбасы бар 
екенін еліміздегі БАҚ өкілдері жары-
са жариялады. Өрлеухан Қисаұлы алып 
көпірдің жер сілкінісіне қарсы төзімділі-
гін, тербеліс пен табиғи апаттарға қанша-
лықты беріктігін жобалауға қатысыпты. 

2010 жылы ұсынған жобасы қолдау 
тауып, 2011 жылы ресми түрде жұмыс 
басталған. Ол озық техника көмегімен 
алып көпірдің сілкініске қарсы төзімділі-
гінің жобасын жасаған. «Қарапайым жол-
мен қиындықты жеңе алған амал-тəсіл 

мыры 120 жыл деп есептедік, техникалық 
бақылау жұмыстарын арттыру арқылы 
оның шыдамдылығын 150 жылға дейін 

бас инженері. Негізінен сейсмикалық оқ-
шаулау жəне конструкцияларды зерттеу 
жəне жобалау ісімен айналысады. 1989 
жылы Далянь технологиялық универ-
ситетінің магистратурасын тəмамдаған. 
1996 жылы Жапонияның Шығыс-сол-
түстік университетінде сəулет-құрылыс 
мамандығы бойынша білім алып, 2000 
жылы Жапонияда докторлық диссерта-
ция қорғаған. Бүгінде ол Қытайда тарихи 
ескерткіштер мен адамзат өркениетінің 
мұрасын тиімді қорғауға елеулі үлес 
қосқан ғалым ретінде құрметке бөленген.

ҚР Оқу-ағарту министрлігінің ресми 
сайтында Өрлеухан Қисаұлы шетелде ха-
лықаралық технологиялық компаниялар-
да жұмыс істейтін отандастар тізімінде 
бар екенін көзіміз шалып қалды. Сондағы 
дерек бойынша Өрлеухан Қисаұлы бүгін-
гі таңда Қытайдағы Гуанчжоу универси-
теті Инженерлік-сейсмикалық зерттеу ор-
талығының ғылыми қызметкері жəне бас 
инженері, «Гонконг – Джухай – Макао» 
көпірін жобалауға қатысқан, сейсмология 
сарапшысы, инженерия ғылымдарының 
докторы. 

Əлемнің əр шетінде өз саласында зор 
жетістіктерге жеткен қандас бауырлары-
мыз көп. Дүние жүзіндегі ең үлкен көпірді 
жобалауда қазақ қандастың қолтаңбасы 
қалғанының өзі біз үшін зор мақтаныш. 
Ірі шаһарларды бір-біріне жалғаған дом-
быра бейнелі алып көпір бүгінде ұлы мұ-
хитты тербетіп тұрғандай. 

болып қаралды, яғни, артық техника 
істетпей-ақ, бүкіл көпірдің сілкініске қар-
сы төзімділігін барынша арттыра алдық» 
деген екен Өрлеухан Қисаұлы сұхбатта-
рында. 

Өрлеухан Қисаұлы көпір пайдалануға 
берілген сəтте: «Бұл домбыра көпірдің ғұ-

ұзартуға болады» деген ойын жеткізген 
екен. 

Ашық дереккөздерге сүйенсек, Өр-
леухан Қисаұлы Шыңжаңдағы Іле қазақ 
облысы Алтай аймағында дүниеге келген. 
Гуанч жоу университеті Жер сілкінісіне 
қарсы төзімділікті зерттеу орталығының 

– Мадияржан, ағайын алқа-
лап, маңайың қолқалап жатқан 
мезеттерде «уақытты тоқтатып» 
қойып күй шертесіз. Біз бүгін 
көңіл пернесін түріп қойып, 
шертпе күйден сыр тартып көр-
сек қайтеді?..

– Күй – сөзге кіріптар емес дег-
дар өнер. Əлбетте кез келген  му-
зыкалық шығарманың тыңдарма-
нын ойлантарлық өзіндік ырғағы 
бар. Ал, сіз айтқан шертпе күйде 

● БІЗДІҢ СҰХБАТ

Мадияр СҮЛЕЙМЕНОВ:

Алашты əлдилесін күй сарыны
Қазақ халқында екінің бірі, егіздің сыңары түсіне бермес, 

түйсіне бермес күй деген құдіретті тылсым өнер бар. Ұлтымыз-
дың сан ғасырлық тарихында домбыра ішегінен күмбірлеп 
шыққан күй-сарындары көкірегі көмбеге толы қанша жан-
ның көзінен жас ағызды екен... Қанша жанның сиқырлы əуезді  
тыңдап жүрегі шымырлады екен... Ол жағы бізге беймəлім. Бү-
гін күй деген көне өнердің өн бойына сапар шеккенді мақсат 
тұттық. Жолсерігіміз жастайынан Аққыздан күй үйреніп, алғаш 
ол туралы қалам тербеген, шертпе күйдің шебері Қазақстанның 
еңбек сіңірген қайраткері Жанғали Жүзбайдың шəкірті, халықа-
ралық жəне республикалық конкурстардың лауреаты – Мадияр 
 Сүлейменов.

дер оны ауық-ауық тыңдай береді 
əдетте. Онан соң оның тарихын 
бажайлайды. Мұнан соң орындалу 
шеберлігін таразылайды. Сөйтіп 
барып белгілі бір дəуір тынысын 
сезінеді. Баса белгілей кетемін, 
өнер фальш ты көтермейді... Тұма 
күй қашаған шектен оңай тумай-
ды. Сіз айтқан жалғыз парасаттың 
шаңы шықпайды мұнда. Қазір 
жоққа жетіп қалған құймақұлақтық 
та ауадай қажет. Сонда ғана қайран 

– көшпелі елдің көнекөз шежіресі, 
көпті көрген қарияның көкірек 
күйі», – дейді.

– Сұхбатымыздың соңын кө-
кейге қонарлық бір ерекше күй 
аңызымен тəмамдасақ...

– Көпшілік арасында кеңінен 
танымал Қаратау күй мектебінің 
өкілі, дəулескер күйші Төлеген 
Момбековтің «Салтанат» күйі жай-
лы бүгіндері барша қазақ біледі. 
Осынау бір күй адамның күні 
бойы сөзбен айтып жеткізе алмай-
тын сырын, мұңын тілсіз екі шек-
тің мақамымен əр кеудеге құйып 
береді. Күйші тілсіз құдірет күйі 
арқылы сандаған саналы жанның  
жүрегінен орын алып, əркімнің ой 
қатпарындағы  өкініш, күйініш, 
жанашырлық сынды асыл сезім-
дерін тербейді. «Салтанат» күйін  
тыңдаған сайын кеудемізді өксік 
аралас мұң басып, жүрегімізді сы-
здататыны осы күйдің құдіреті де-
мей не деуге болады?!

Əлқисса, 1969 жылы Төлеген 

дана халқымыздың шерлі тарихы 
бұғып жатыр. Шертпе күйдің та-
рихын түгендесек, тым əрілеп ке-
тетін болармыз. Оқырманға ұғы-
нықты болу үшін «қысқашалап, 
нұсқашалап» жеткізіп көрсек пе 
дейміз. Шертпе күй өзіндік «сыбы-
рымен», «сырымен», «күбірімен», 
«мұ ңы    менен», «толғанысымен», 
«сыл    дырыменен», «сыңқылымен», 
«зар ы мен», «еркелігімен», «кел-
телігімен» құнды бізге. Сезімтал 
тыңдаушы күй атаулының тілін 
жазбай танып түсінеді, күрсінеді. 
Күйдің тілі өмір дейтін төрт əріп-
тей шексіз əрі тұңғиық. Күй – сана-
улылар ғана мойындарлық ақсүйек 
өнер. Күйді жан тəніңізбен сезіне 
түсу үшін күйкіліктен ада болға-
ныңыз абзал. Яғни, қазақтың күйге 
деген талғамы қандай жоғары бол-
са, күйдің де қазаққа қояр өзіндік 
талаптары бар. Күй – уақыт пен 
күй талғамайтын жанр. Əлдебір 
кезең мен ғасыр шаңдағында, 
яки,  «жұртта қалып» қоймайтын 
тылсым əлем. Түсіндіре алдым ба 
екен?..

– Демек, парасаттылар пай-
ымдарлық бекзат өнер ғой...

– Иə. Күй сырға толы синкрет-
ті дүние. Күйдің күбіріне елтіген-

домбыраның тиегі тебіреніп, ша-
нақтан шашаусыз күй меймілдеп 
төгіледі. Əсілінде, қаракөз қазағы-
мыз айтпағын күймен жеткізіп, сы-
рын сыбызғының сызылған үніне 
теліген... Гəп осында.

– Біздің заманға келсек. Қазір 
«Күй өнері кенжелеп  кетті», 
«Оның бары мен жоғы», «Зерт-
теп, зерделеу неге кемшін?» деген 
сынды сандаған пікір-лепестер 
естіліп қалуда...

– Иə. Орынды. Күй – көшпен-
ді елдің ұлық қазынасы. Оның тілі 
«тілсіз – тіл». Сондықтан, ауыл-
дағы санаулы күй мектептеріне 
мемлекет қарайласа түскені ғани-
бет болар еді. Себебі, күйдің тілін 
алдымен қалалық емес, далалық 
қазақ жіті түсінеді. Ауыл – күйдің 
бесігі. Ал, күй – Алаштың əлдиі. 
Академик А.Жұбанов: «Кең дала-
ны мекен еткен қазақ жұртының ең 
аяулы да қасиетті музыкалық ас-
пабы домбыраның бірде күмбірле-
ген, бірде шертілген ойлы дыбысы 
құлаққа жағымды, жүрекке жақын. 
Оның күмістей сыңғырлаған үні 
талай сырдың басын қайырады. 
Сымдай тартылған қос ішектен сан 
ғасырдың сан алуан сипаты ақыл-
ойы, көңіл күйі жатыр. Домбыра 

Момбековтің асыл жары Пернеш 
қайтыс болып, Райхан, Қызжан, 
Дана, Гүлжан, Салтанат атты бес 
қызымен, Қайрат атты бір ұлымен 
қалған Төкеңе бұл қаза қатты батады. 
Жан дертіне  толы осы жылы өмірге 
бірінен соң бірі төрт күй келеді. Сол 
кезде автоклуб меңгерушісі болып 
жұмыс істейтін Төлеген бір күні 
жұмыстан шаршап-шалдығып үйіне 
келсе, Қайраты төрт жасар Салта-
нат деген қызын жылатып қойыпты. 
Сонда Салтанат біраз жыл өтсе де, 
марқұм  шешесін ұмытпай: «Апама 
айтам» деп зар еңіреп жылаған екен 
дейді ғой. Осы сөзді құлағы шалып 
қалған күйші  қатты толқиды. Қы-
зын жұбатып отырып: «Қайтемін, 
қызым» деп қосыла жылайды. Жұ-
мыр жүрегі елжірейді. Осындайда 
сүйеніші де, жұбанышы да болған 
домбырасын қолына алып қоңырла-
та береді... Ертеңіне жаңа күй туады. 
Күйдің атын қызына жұбату р етінде 
«Салтанат» деп қояды.

– Сырлы сұхбатыңызға алғыс 
білдіре отырып, өнер жолында өр-
леу тілейміз!

Əңгімелескен 
Ерқанат КЕҢЕСБЕКҰЛЫ

«Ortalyq Qazaqstan»

1990 жылы Зайсанда болған əрі 
«Зайсан зілзаласы» деген атпен та-
рихта қалған жер сілкінісі кезінде 
біршама үйдің қабырғасы қақырап, 
төбесі ортасына түскен. Табиғи апат-
тың күші 7-8 балдық болғаны сонша, 
тіпті мызғымас  қабырғалы меке-
мелердің өзі жермен жексен болды. 
Бір таңғаларлығы домбыра, қобыз 
ілінген үй қабырғалары ғана аман 
сақталған деседі көзкөргендер. Міне, 
қара домбыра қасиеті қайда жатыр 
десеңізші?!

 «Қазақ!» деп етігі мен су кешкен 
кешегі Мұстафа Шоқайдай ұлт жана-
шырының да қара домбыра қасиеті-
не тəу еткен оқиғасы ел есінде.

Мұстафа Шоқай Парижде эми-
грацияда жүргенде сол жердегі му-
зейдің біріне бас сұғады. Қасында 
жары Мария бар. Екеуі тарихи сан 
сыры бар экспонаттарды тамаша-
лап жүріп, Мұстафа Шоқайдың көзі 
көне домбыраға түседі. Ежелден 
ел мұрасына айналған домбыра-
ны көріп, Мұстафа егіліп жылайды 
екен. Мұны байқаған жары музей 
басшысымен сөйлесіп, əлгі домбы-
раны күйеуіне алып береді. Мұстафа 
домбыраны қолына алып, қуанып, 
атажұртқа деген сағыныштан аққан 
көз жасын құрғатып, домбыраны 
иіскеп, сүйіп алып, қазақтың түр-
лі көне күйлерін төгілте жөнеледі. 
Жəдігер тамашалау ға келген барша 
қонақ бір бұрышқа жиналып, қара 
домбырадан туған қоңыр үннің ай-
наласынан табылады. Селт етпестен 
тыңдаған жұрт таң-тамаша болып, 
аспап үнімен сиқырлы сазына қай-
ран қалысады.

Расында, кешегі Кетбұғаға серік 
болған домбыраның сыры да, аңызы 

● ДОМБЫРА КҮНІ

Құнды аспаптың 
құпиясы

Түркі баласының мына дүниедегі мұңына, сағынышы  мен 
қайғысына қатар ортақтасып, шер тарқатар ежелгі аспабы – 
қара домбырасы. Атақты саяхатшы Марко Поло жазбасында: 
«Домбыра деген аспапты көшпенді түркілердің қолынан бір-
неше рет көрдім. Олар шайқас алдында сол домбырамен рухқа 
толы жырларды орындап, өздерін алдағы соғысқа дайындай-
ды», – деген. Сонда осы бір құпияға толы құнды аспаптың аңы-
зы һəм түпкі сыры неде?!

Жан АМАНТАЙ,
«Ortalyq Qazaqstan»  

да  айтарлық-ау.
Ертеде төрт түлігі сай, бай 

болған деседі. Əлгі байдың ай десе 
аузы, күн десе көзі бар жалғыз қызы 
кедей бір жігітке ғашық болған 
екен. Күндердің күнінде қыз əлгі жі-
гітпен көңіл жарастырып, жүкті бо-
лады. Хан құлағына хабар жетісімен 
ол қаһарына мініп, жендеттеріне  
жігіттің басын алуды бұйырады. 
Осылайша қос ғашықтың бақыты 
ұзаққа бармайды. Арада айлар өтіп, 
қыз босанып егіз бала табады. Бірі 
– ұл, ал, бірі – қыз. Бай босағадағы 
қара кемпірге  егіздің көзін құртуды 
тапсырады. Жаңа босанған келін-
шек аз талықсып көзі ілініп кеткені 
сол еді қол-аяғын жел қаққан, сіңір-
лері шодырая шығып, жақ сүйегі 
жақпарланған сұрықсыз, сұмпайы 
кемпір бесіктегі қос егізді ұрлап 
əкетеді. Екеуін елсіз бір жердегі 

теректің басына бірін шығысқа, ал 
бірін батысқа қаратып ішектерінен 
іліп кетеді. Егіздердің шырылдаған 
дауысы шартарапқа естіледі. Жан 
тебірентіп, жаға ұстатар жайды тек 
хан мен кемпір ғана біледі. Қос сə-
бидің көз жасының тамшысынан 
ағаш діңгегі қуысталып, тамырға 
тиген ащы жастан ағаш өспей қурап 
қалады. Арада біршама уақыт өтіп, 
қыз қос перзентінен күдерін үзе 
алмай оларды іздеуге аттанады. Бір 
жерлерге жетіп, темір таяғы тебен-
дей, темір етігі теңгедей болғанда 
шаршап-шалдығып, қураған қу те-
ректің түбіне бас қойып, көзі ілінеді. 

Қос баласының шырылдаған ащы 
дауысынан оянып кетеді. Түсінен 
шошып оянған сəтте құлағына өзге-
ше үн келеді. Əдемі əуен қос дыбыс-
ты үндескен болып естіледі. Терек 
басын тербеген желдің лебіне қарай 
əуен одан да əсерлі естіле түседі. 
Үннің бірі бос, мұңлы шығып, бірі 
ащы əрі зарлы естіледі. Қыз үннің 
қайдан шыққанын анықтамақ бо-
лып, тал басына шығады. Тамыры 
қурап, өзегі кепкен терек сол екі 
ортада морт етіп қирайды. Ағаш дəл 
ішектер тартылған басымен ащы 
жастан қуысталған діңгегінен сына-
ды. Қыз əлгі ағаштың ішегі бар бөлі-
гін алып, қуысталған екінші шетіне 
кере тартып байлап саусақтарын ти-
гізіп көргені сол еді. Мұңлы-зарлы 
қос үнді естиді. 

Қалың қазаққа аян қара домбыра 
аңызы міне осы болар бəлкім?...

Бір қызығы, əлгі домбыраны 
басқанда əуез шығаратын 72 тетік-
тен тек ұлттық əуендер шығады. 
Домбыра қолмен тартуға келмейді. 
Себебі, швейцариялық мамандар 
оған музыкалық механизм орнатқан. 
Ол қазақтың «Аққу» күйін, «Желсіз 
түнде жарық ай» жəне «Үш қоңыр» 

Алтын домбыра
Швейцарияның сағат жасайтын шеберханасында алтын 

домбыра жасап шығарылғаны баршаға мəлім. Шетелдік шебер-
лер қазақ домбырасының жаңа, механикалық үлгісін жасап, бір-
шама жұртшылықтың ыстық ықыласына бөленген.

Жан АМАНТАЙ,
«Ortalyq Qazaqstan»  

əндерін ерекше əсерге бөлеп орын-
дайды.  

Алтынмен апталып, гауһар-
мен əрленген домбыраның құны 
– 50 мың евроны құрайды. Оған 
барлығы 24 каратты гауһар тасы бар 
таза алтын пайдаланылған. Ұзын-
дығы – 100 см, ені – 25 см.

Домбыраны əзірлеуге бір жыл-
дай уақыт кеткен. Ою-өрнектердің 
пішінін отандық дизайнерлер əзір-

леп, шетелдік мамандар жасаған.
Жоба авторы Вольдемар Айфельд-
тің айтуынша, домбыраны жасауда 
оның ұлттық сипатын жоғалтпауға 
тырысқан.

Ұлттық нақыштағы бұйымдар-
ды шығарумен айналысатын ком-
пания болашақта дəл осы техноло-
гиямен қобыз жасауды жоспарлаған 
 көрінеді. 

● ӨНЕРДЕ ШЕКАРА ЖОҚ

Қант – семіздікке алып ке-
летін бірден-бір дəм. «Қалай?» 
деп көп ойланудың да қажеті 
жоқ, егер күнделікті тұтынатын 
тағам мен сусын қанттан тұрса, 
семірмегенде қайтесің? Тəтті су-
сын бастапқыда шөл қандырған-
дай болғанымен, артынша қайта 
ішкің келе береді. Мəселен, по-
ляктар, қанттың жəне тəтті су-
сындардың зиянын ерте ескеріп, 
күнделікті тұтыну рационын 
қысқартқан, тіпті, адам өмірін 15 
жылға қысқартады деген тұжы-
рымға келген. Адам жылына 
орташа есеппен 12 кг-нан жоға-
ры тəттіні тұтынатынын айтқан. 
Бұл сусыннан бөлек көрсеткіш. 
Дүниежүзілік денсаулық сақтау 
ұйымының мəліметінше əлем-
де 2,5 млн. адам артық салмақ 
пен семіздік ауруларынан қай-
тыс болады екен. Артық салмақ 
жүрек пен бүйректің жұмысына 

Тəттіге құмарлық соңы – ащы өкініш
Қоғамда «Қант – ақ у» деген түсінік қалыптасқанымен, одан 

бас тартып жатқандар шамалы. «Шай шығарып, қант салып 
ішпесем, басым ауырады» дейтін үлкендер мен тəтті газды су-
сынға тəуелді жасөспірімдер  қатары артып келеді. Басының 
ауырғанын уақытша басатын тəтті шай, шөліңді қандыратын 
тəтті судың зиян екенін біле тұра, сіміреміз. Қанттың адам ағза-
сындағы тепе-теңдікті сақтаудан бөлек зияны да шаш етектен. 
Ал, құрамында қанты көп сусындарды шамадан тыс көп тұты-
ну түрлі қатерлі ауруға алып келетіні туралы мамандар дабыл 
қағуда. 

Сағыныш ƏБІЛ,
«Ortalyq Qazaqstan»

өнеркəсібіне кері əсерін тигі-
зу қауіпін тудырады. Дегенмен, 
олар семіздікке қант емес, май 
мен холестериннің де ықпалы бар 
деген тұжырыммен майсыз тағам 
тұтынуға үндейді. Уақыт өте 
келе өндіріске қант алмастырғыш 
шықты. 

Тəтті сусындардың басым 
бөлігі қанттан тұрады. Ғалымдар 

болатындығын айтуда. Нəтиже-
сінде адам ағзасында зиянды 
холестериндер мөлшері артып, 
пайдалы элементтер жойылып 
кетеді. Адам ағзасындағы те-
пе-теңдік бұзылып, зиянды май-
дың мөлшері 53% көтеріледі. 

– Тəтті сусынға деген тəуел-
ділік ауыр жұмыс істеу барысын-
да туындады. Тəтті сусынды ішіп 

рыту үшін тəтті сусынға бас қо-
ясың. Осылайша жалғаса берді. 
Бірте-бірте бауырым ауырды. 
Салмағым да артты. Бастысы ті-
стерім үгіліп сына бастады. Сто-
матолог маманға барғанымда 
«тəттіге құмарсыз-ау» деп қал-
ды. Тəтті тағамға құмарлығым 
болмағанымен, тəтті сусынсыз 
жүре алмайтынымды айтып едім, 
бар пəле содан екенін түсіндірді. 
Осылайша тісімді құрттым, – дей-
ді қала тұрғыны Мадияр Алтаев. 

«Денсаулық» қауымдастығы-
ның төрайымы Бақыт Түмено-
ва өзінің бір сұхбатында былай 
дейді: «... адамдардың тəттіге 
шамадан тыс тəуелділігі жұқпа-
лы емес аурулардың өршуіне əке-
луде. Мысалы соңғы жылдары 
қант диабетімен ауыратындардың 
саны шамамен 30%-ға өсті. Он-
кологиямен ауыратындар саны 
3%-ға, жүрек-қан тамыр жүйесі 
ауруларының саны 16 %-ға өсті. 
Меніңше, бала кезден бастап тəт-
тілерге дұрыс көзқарас қалыпта-
стыру керек. Өйткені, біз тыйым 
салынған нəрсені ерекше қалап 
тұрамыз. Егер мəні бойынша 
түсінетін болсақ, қант қалыпты 
мөлшерде дененің үздіксіз жұ-
мыс істеуі, мидың дұрыс дамуы 
жəне ынталандырылуы үшін қа-
жет» екендігін айтып, тəтті затты 
мөлшерімен пайдалануды əдетке 
айналдыру қажеттігін ескертеді.  

Газдалған тəтті сусындар – 
семіздікке əкеледі, тіс эмалін 
үігітіп жібереді, құрамында фос-
фор қышқылы өте көп болған-
дықтан бүйрекке тас жиналады, 
инфарктің пайда болуын 20%-ға 

арттырады, қан қысымын кө-
тереді. Фосфор қышқылы мөл-
шерінің көптігі ағзадағы кальций, 
магний тағы басқа ағзаға қажетті 
минералдарды шайып тастайды. 
Салдарынан адамның сүйегі əл-
сіз, сынғыш болады. Тізе, буын 
ауруларының тууына əкеледі.  
Сонымен қатар, обыр ауруының 
тууына басты себеп бисфенол-А 
деген қосынды кездеседі. 

– Иə, тəтті суға тəуелділік 
жас талғамайды. Əсіресе, газды 
сусынға балалар құмар-ақ. Бұл 
сусындардың жиі мөлшерден тыс 
көп қолдану соңы қант диабетіне 
алып келеді. Газды сусын шөлді 
қандырмайды, керсінше құмар-
лықты тудырады. Бұл қант мөл-
шерінің көбейіп кетуіне əкеледі. 
Соңы жазылмас дертке соғады, 
– дейді онколог дəрігер Андрей 
Красножен. 

Тəттіні тұтынбау мүмкін 
емес. Мөлшерімен пайдаланған 
жөн. Шамадан тыс қолдану соңы 
сан соқтырып, сансыз аурудың 
диагнозын қойып беруі əбден 
мүмкін. 

кері əсер етеді. Британдық дие-
тологтар қанттың зиянды əсерін 
1972 жылы дəлелдеген. Бұл қант 

күніне 0,355 литр тəтті сусынды 
үнемі қолданған жағдайда жүрек-
қан тамыры ауруларының пайда 

алып, асқазаның толған сияқты 
жұмыс жасап жүре бересің. Үйге 
келгенде тойып тамақ ішіп, қо-

Жазаның өтелмеген бөлігін 
жазаның неғұрлым жеңіл түрімен 
алмастыру мəселесі Қазақстан 
Республикасының Қылмыстық, 
Қылмыстық-процестік жəне Қыл-

● БАСПАСӨЗ МӘСЛИХАТЫ

Қылмыскердің 
түзелуге хақы бар

Жаза басып, қылмыс жасағанның да жазасын жеңілдетуге 
құқығы бар. Бұл – Қылмыстық, Қылмыстық процестік жəне 
Қылмыстық атқару кодекстерінің нормаларымен реттеледі. 
Бірақ, жазасын өтеушілердің бəріне бірдей қолданылмайды. 
Мəселен, кəмелетке толмағандардың жыныстық тиіспеушілігі-
не қарсы қылмыс жасағандар, адамдардың қаза болуына əкеп 
соққан не аса ауыр қылмыс жасаумен ұштасқан террористік не-
месе экстремистік қылмыс үшін сотталғандар, сондай-ақ, қыл-
мыстық топтың құрамында жасалған қылмыс үшін бас бостан-
дығынан айырылғандар мұндай ізгілікке үміттене алмайды. 
Бұл туралы өңірлік коммуникациялар қызметінде өткен бас-
пасөз мəслихатында Қарағанды қаласы Қазыбек би аудандық 
сотының төрағасы Ертай Тынысов мəлімдеді. 

Салтанат ІЛИЯШ,
«Ortalyq Qazaqstan»

түріне алмастыру мүмкіндігі сот-
талғандарға оң əсер етеді. Олар 
қалыпты өмірге оралу үшін жақсы 
жаққа өзгеруге ұмтылады. Басқа-
ша айтқанда, жазаны жеңілдету 
қылмыстық заңнамаға енгізілген 
ізгілік көріністерінің бірі, – деді 
Ертай Тынысов.

мыстық-атқару кодекстерінің нор-
маларында белгіленген тəртіппен 
шешілетінін айтады Ертай Құр-
машұлы. Мəселен, Қылмыстық 
кодекстің 73-бабының 1-бөлігіне 
сəйкес, ауырлығы аз, орташа не-
месе ауыр қылмыстар үшін бас 
бостандығынан айырылғандар 
қылмыспен келтірілген залалды 
толық өтеуі тиіс. Одан бөлек, жаза-
ны өтеудің белгіленген тəртібін де 
қасақана бұзуға болмайды. Осын-
дай жағдайда ғана сот жазаның 
қалған өтелмеген бөлігін жазаның 
неғұрлым жеңіл түрімен алмасты-
руы мүмкін. Бұл ретте адам өмір 
бойы тағайындалған жазаларды 
қоспағанда, жазаның қосымша 
түрін өтеуден толық немесе ішіна-
ра босатылуы мүмкін.

– Қылмыстық құқық бұзушы-
лық жасағаны үшін кінəлі деп 
танылған адамға сот бас бостан-
дығынан айыру жазасын тағайын-
дайды. Бұл ретте тағайындалған 
жаза сотталған адамның түзелуіне 
ықпал етіп қана қоймай, азаматтың 
қоғамға тезірек оралуына ынталан-
дыруы тиіс. Жазаның өтелмеген 
бөлігін жазаның неғұрлым жеңіл 

Жазаның өтелмеген бөлігін 
жазаның неғұрлым жеңіл түрімен 
ауыстыру Қылмыстық кодекстің 
73-бабының 2-бөлігінде көр-
сетілген белгілі бір мерзімдерді 
нақты өтегеннен кейін қолда-
нылады. Яғни, сотталған адам 
онша ауыр емес жəне ауырлығы 
орташа қылмыс жасағаны үшiн – 
жаза мерзiмiнiң кемінде төрттен 
бірін, ауыр қылмысы үшiн жаза 
мерзiмiнiң үштен бірін іс жүзінде 
өтегеннен кейiн ғана өтелмеген 
бөлік неғұрлым жеңiл жаза түрiмен 
ауыстырылуы мүмкiн.

Ертай Құрмашұлы жазаның 
өтелмеген бөлігін ауыстырған 
кезде айыппұл салынуы мүмкін 
екенін айтады. Мəселен, бір ай-
лық есептік көрсеткіш 3450 теңге 
болса, бұл сома бір күн бас бостан-
дығынан айыруға тең. Бірақ, жаза-
сын өтеуші қылмыспен келтірілген 
залалды толық өтемейінше жаза да 
жеңілдемейді. 

Ал, кəмелетке толмаған сот-
талғандарға қатысты сот бас бо-
стандығын шектеу түріндегі жаза 
тағайындайтынын айтады Ертай 
Тынысов. 

  Ауыл халқының өмір сүру 
деңгеймен, экономикасын көтеру-
ге бағытталған бағдарламаның не-
гізгі міндеті – ауыл халқының та-
бысын арттыру. Өңірде 211,8 мың 
тұрғыны бар 160 ауылдық елді 
мекен бар. Осы ауылдарға серпін 
беру мақсатында жүзеге асырыла-
тын жобаға 13 наурыздан бастап 
өтініш қабылдануда. Бағдарлама 
«Сарыарқа» əлеуметтік-кəсіпкер-
лік кəсіпорыны АҚ арқылы жүзеге 
асуда. 

– Ауыл шаруашылығын дамы-
туға арналған қолайлы бағдарла-
маның бірі. Шарттары да көңілге 
қонымды. Жалпы, микрокредит 
мерзімі бес жылды құраса, ауыл 
шаруашылығын дамытуға ар-
налған жобалар үшін жеті жылға 
дейін ұзартылады. Шағын неси-
енің ең жоғарғы сомасы – 8 625 

● ТІКЕЛЕЙ ЭФИР

Мақсат – халық табысын арттыру
Ауыл халқының табысын арттыру мақсатында «Ауыл ама-

наты» бағдарламасы іске қосылды. Ауылды жерлердегі ауыл 
шаруашылығы саласын дамытуға бағытталған бағдарлама ая-
сында 3,4 млрд, теңге қаражат бөлінген. Бұл туралы микрокре-
дит беру, өңірлерді дамыту жəне ауыл шаруашылығы коопера-
циясын дамыту бөлімінің басшысы Қуандық Ахметов фейсбук 
желісіндегі тікелей эфирде айтты.

Сағыныш ƏБІЛ,
«Ortalyq Qazaqstan»

000 теңге, зəкірлік коопераци-
яны дамытуға 27 600 000 теңге 
мөлшерінде бекітілген. Жылдық 

сыйақы мөлшерлемесі 2,5%-дан 
аспайды əрі кепілзаттың болуы 
міндетті. Аталмыш шағын несие 
ет жəне сүт, құс, өсімдік шару-
ашылығын дамыту, шағын жылы-
жай жəне ауыл шаруашылығы 
тауарын өңдеу бизнес жобалар-

ына беріледі, – дейді, Қуандық 
 Ахметов.   

Бүгінде 745 өтінім қабылдан-

ды. Оның ішінде 974 млн. теңгеге 
ауыл шаруашылығы кооператив-
терінен 44 өтінім түсті. 164 млн. 
теңге несиеге 15 жоба мақұлдан-
ды. Бүгінде сегіз адамға 35,4 млн.
теңге сомасында қаражат берілді.

Мақұлданған 15 жобаның ба-

сым бөлігі мал шаруашылығын 
дамытуға бағытталған. Жобалар-
дың жүзеге асуы аса маңызды.

Салтанат ІЛИЯШ,
«Ortalyq Qazaqstan»

21 жастан 35 жасқа дейін-
гі жастарға шағын несие беру 
бағдарламасы бойынша 25 

Жеңілдікпен несие алды
Нұра ауданының алты кəсіпкері жеңілдікті шарттармен 

шағын несиелер алды. Кəсіптерін енді бастаған олар мал шару-
ашылығын дамытуды жəне құм блоктарын өндіруді жолға қой-
мақшы.

жастағы Айтолқын Құсайынова 
жылдық 2,5%-бен 5 миллион тең-
ге алды. Ол  Баршино ауылында 
құм блоктарын шығару өндірісін 
ашпақшы. Айтолқын өндіріске 
арналған базаны да алдын ала 

 тауып қойған.
– Ауылымызда жəне оның 

маңындағы кəсіпкерлер белсен-
ді. Құм блоктары өте сұранысқа 
ие, көбі оларды Астанадан алып 
келетіндіктен, құны да əжептəуір 
жоғары. Осы бағыты зерттеген-
нен кейін мен осындай блок-
тардың өндірісін жолға қоюды 
шештім. Екі адамды жұмысқа 
орналастыруды жоспарлап отыр-

мын. Қазірдің өзінде жабдыққа 
тапсырыс бердім. Бетон аралас-
тырғыш жəне құм блоктарына 
арналған машина алдым. Тауарға 
сұраныс болатынына сенімдімін, 
– дейді Айтолқын Құсайынова.

Ал, Нұра кентінің тұрғыны 
Қымбат Шерубаева 3,3 милли-
он теңге көлемінде несие алды. 
Осы қаражатқа ол жылқы өсіруді 
жоспарлап отыр.

– Бізде ұсақ мал мен сиыр бар. 
Енді жылқы өсірумен айналы-
сып, қымыз өндірісін жолға қой-
ғым келеді. Бірінші жылы бізде 
несиелік демалыс бар. Содан кей-
ін несиені төлей бастаймыз. Бұл 
жастар үшін өз бизнесін бастауға 
тамаша мүмкіндік, – дейді кəсіп-
кер. 

Аталған ауданда биыл ісін 
жаңа бастаған тоғыз кəсіпкерді 
қолдау жоспарда. Бөлінген қара-
жаттың жалпы сомасы – 45 мил-
лион теңге.



 ТАНЫМ ТАНЫМ66 1 ШІЛДЕ, 2023 ЖЫЛ  №72 (23 248)1 ШІЛДЕ, 2023 ЖЫЛ  №72 (23 248)

● ЖАҚСЫНЫҢ АТЫ ӨЛМЕЙДІ

Он төрт жаста өлең өріп өзімше,
Балалықтан даналыққа ауыстым, 

– деген Тұрсынның, киелі өлең өлкесі-
не ерте келгенімен аз жазған жəне саз 
жазған ақын екенін, 37 жыл ғұмырында  
жыр сүйер қауымға қалдырып кеткен  он 
баспа табақтан сəл асатын  періште жы-
рлары толық  айғақтайды. Өзіне əуел-
ден үлкен талап, биік жауапкершілік қоя 
білген ақын, осал жыр жазбауға бекініп, 
іштей серт берген сияқты болады.

Жалғанның шығармай жарығына,
Жылуы жоқ өлеңнің бəрін сыздым, – 

деуі соның дəлелі. 
Ақынның қай  өлеңін оқысаңыз да 

əсерлі, ойлы, сезім қылын шертеді, сұлу-
лыққа шомылдырады, жаратқанның 
жұмбақ сырларына табындырады, тыл-
сым құпияға жетелейді, жүректі баурай-
ды, күрсінтеді, мұңға батырады. Əділет-
сіздікке, күншілдікке, қысастыққа, 
қатыгездікке  өзінің қарсылық үнін біл-
діреді.

Өлеңінде қалады ғой мөлдіреп,
Ақындардың бар иманы, бар шыны, 

– деп жүректен шыққан шынайы сырын 
ақтарады. Бір жола ақындық тағдырды 
таңдайды. Əйтпесе:

Солай достым, түнді отырам күн етіп,
Адамзатқа айтар сөзім болғасын.
Жүрегіме көктемдерді түнетіп,
Поэзиядан бастаған ем жол басын де-

мес еді.
Шынтуайтында Тұрсын өмірге ақын 

болып келіп, ақын болып өтті. Қырық 
жылдан аса қасірет шектірген, ажал уын 
сепкен Семей ядролық сынақ полигоны-
ның іргесіндегі шалғай ауданда, киелі 
Балқантау баурайында  шыр етіп дүние 
есігін ашқан ақын, қысқа ғұмырында 
одан ұзап шықпай, сол «кіші» отанында 
жатып-ақ тамаша жырлар жазды. Абы-
рой, атақ та іздемеді, дəреже де қумады. 
Өмірінің тек кейінгі жылдары ғана об-
лыстық, республикалық басылымдарға 
жазғандарын жіберіп, жариялана баста-
ды. Сол қысқа уақыттың ішінде қазақ 
поэзия сының белгілі тұлғалары Есенғали 
Раушанов, өзінің рухани ағасы санаған 
Серік Тұрсын жайлы жылы лебіздерін 
білдіріп, қатарына талантты ақын келіп 
қосылғанын қуана жазды. Жыр сүйер қа-
уым да енді-енді танып, оның дүниелері-
нен сусындай бастады. Өкінішке қарай,  
өмірі ерте үзіліп, ақынның іште талай-та-
лай айтылмаған, жазылмаған жырлары 
қалды. Бірақ соңында қалдырған  осы 
жыр маржандарының өзінен ерте кеткен 
ақынның ақындық қуат-қарымы анық 
аңғарылады.

Мезгілсіз суыққа ұрынып қалтыраған 
жапырақтың дірілі, мезгілінен ерте қай-
тып бара жатқан құстардың қимастық 
сезімі, тамаша табиғат, туған жер су-
реттері, жастық шақ, махаббат, «жарық 
дүние мөлдір шыны кір басқан əлем-
дегі» əділетсіздік, зорлық-зомбылық, 
күндестік, қызғаныш, бəрі-бəрі ақын 
назарынан тыс қалмайды. Сұлулыққа 
сүйсінеді, жақсылыққа жадырайды. Ал 
мынау жалған дүниедегі өзінің төл пер-
зенті  адамзаттың ақыл-ойының дұрыс 
бағытталмауынан жапа шеккен тіршілік, 
адамдардың болашақ тағдыры ақын жа-
нын күйзелтпей, əсер етпей қоймайды. 
Дегбірсіз күй кешеді. Ренжітеді, алаңда-
тады. Ақын жүрегіне салмақ түсіреді.

Сеніп қалдық анаған, мынаған да,
Біздің тірлік оларға ұнаған ба?
Ақындардың жүрегі – Мұзды мұхит,
Ерімейтін ақындар жылағанда...
Осылай мұңаяды ол. Абайды 

да, Мұқағалиды да, Жұматайды да, 
Кеңшілікті де тірі кезінде көп пенде 
түсінбей, достан да, дұшпаннан да көңілі 
қалып, мұңлы күй кешкен сəттеріндей 
сəт Тұрсында да бар. Оны жоғарыдағы 
өлең жолдары анық дəлелдей түседі.

Сондықтан да:
Менің жалғыз жүргенім досқа ауыр 

ма,

«Аспан жақта жымыңдайды бір жұлдыз»

Ол да айналып барады тас бауырға.
Басқа əлемге қайтеді кетіп қалсам,
Ешкім қайтып келмейтін басқа 

ауылға, – деп мына пəниден бірауық 
түңілгендей де болады. Бірақ, сезімтал, 
байқағыш ақын жаны:

Мен қайтемін мұңымды айтып 
басқаға,

Ақын да бір əлдиі кем жас бала, – деп, 
нəзік те, күрделі жас сəби секілді көп ая-
лауды қажет ететін, сəл нəрсеге мұңай-
ып, сəл нəрсеге марқайып қалатын мың 
перделі ақынның жұмбақ жан сырын да 
аша түседі.

Тұрсынның қай өлеңін алып оқымай-
ық, жазғандарының бəрі оқырмандарды 
баурап өзіне тарта береді, тарта береді. 
Тілге жеңіл, жүрекке жылы. Көкейдегі 
ойды дөп басады. «Ол жүректің қобы-
зын шерте біледі. Оның жүрегінен жас 
пен қаны аралас шыққан тəтті сөздері 
өзгенің жүрегіне тəтті у себеді. Не жазса 
да сырлы, көркем, сəнді жазады. Оқушы-
ның жүрегіне əсер ете алмайтын құрғақ 
өлеңді жабайы жырды Мағжаннан таба 
алмайсыз. Ол табиғатты суреттей ме, əй-
елді жаза ма, тарихи адамдарды ала ма, 
ертегі айта ма, ұран сала ма – бəрінде де 
ақынның ойлағаны, сезгені, жүрегінің 
қайғыруы, жанының күйзелуі, көңілінің 
кірбіңі көрініп тұрады» – деп Жүсіпбек 
Аймауытов тың Мағжан Жұмабаев ту-
ралы жазғанындай, Тұрсын Жұмаштың 
да өлеңдерін оқыған адам осындай ой 
кешіп, сезімге бөленеді десем артық ай-
тқандық болмас деп ойлаймыз.

Тұрсын өмірінің соңғы жылдарында 
Егіндібұлақтағы аудан əкімшілігі үйінің 
екінші қабатына орналасқан аудандық 
тіл басқармасында жұмыс істеді. Жұмыс 
бабымен барып қалғанда Тұрсынның қы-
змет бөлмесіне кіріп  амандасып шыға-
тынмын.

«Жұмыс бөлмем Балқантауыма қа-
раған, осының өзі маған үлкен əсер, 
шабыт беріп,  биіктетіп тұрады мені. 
Жазғандарымды халық жылы қабылдап 
жатса, Балқантауымның арқасы шығар,» 
– деп отырушы еді.

Ол табиғатпен жиі-жиі сырласқанды, 
табиғат аясында болғанды жанындай 
жақсы көретін. Егер табиғатпен бірауық 
сырласпай қалса көңілі құлазығандай 
күй кешеді. Оның табиғатты жырлаған 
өлеңдері өзінің көңіл күй, сағыныш, пер-
зенттік махаббатымен астасып, қабысып 
жатады. Əдемі теңеу, соны тіркес, сұлу 
сурет, тың ойлар аз емес.

***
Жапырақтар – жүректің көшірмесі.

***
Жаз туралы ертегі айтып тұрады,
Аппақ қарды жамылып-ап бар аймақ.

***
Көктем қайтып шығады ғой бұрқы-

рап,
Қар астында қалып қойған аршадан...

*** 
...Менің де жаным жылайды 

жаңбырлы түнде,
Жан жылуын жаралы қалдырдым 

гүлге... жəне т.б.

Өмірден өткен қай ақынның тағды-
рын алып қарамаңыз тұрмыстағы ра-
хат тіршілік, қазына-байлық, атақ-даңқ, 
билік, мансапқа қызықпаған. Тұрсын да 
өлеңі үшін өмір сүрді. Сондықтан да ол:

Өлеңімді жаза берем – ақ құсым.
***

Өлеңім – жаңғыз жарығым,
Сағынып сені ел күткен.

***
Күйін кешіп Қорқыт ата бабамның,
Қобызы да мен боламын даламның.
Өлеңімді жаздырады құдірет,
Қайталатып жаздырады маған мұң.

***
Қырандар ғана ұшатын биік бар,
Қарғалар ұшады төменде.
Таңдайда – шөл, кеудемде – күйік бар,
Əйтпесе нем бар өлеңде?

***
Өмір сүріп жүргенім рас жыр үшін, – 

деп ағынан жарылады.
Дүниеқоңыздықты кереметтей жек 

көреді.
Маған өлең, оларға алтын керегі,
Алтын деші тезекті де тереді... – деп 

күйінеді ондайларға. Тағы бір өлеңінде:
Маусым айы ол менің туған айым,
Шөлімді қандыр бұлақ, шула қайың.
Алтыныңа арбалған пенде емеспін,
Жанымды ұқсаң болғаны тума 

ағайын.

Керегі жоқ шапаның, ақ атың да,
Керегі жоқ сақина, сағатың да.
Менің барлық байлығым өзімде ғой,
Ақыл-ойым, шабытым, жан отым да, 

– дейді.
 Міне, ақынның жан сыры. Тұрсынды 

білгісі келген адам  оның өлеңдерін тегіс 
оқып шығуы керек. Сонда  оның бар бол-
мысы ашылады. Тұрсынның поэзиясын 
түсіну үшін тек оны қайталап оқи беру 
керек, оқи беру керек. Өзі айтпақшы:

Ақындарды қиын рас түсіну,
Поэзияны түсіндіріп жатпайды.
Бірде ол өзі бұрын қызмет істеген ау-

дандық «Балқантау» газетінің редакция-
сына келді. Əңгіме арасында:

– Жұматай ақынның жырлаған Лəй-
ласындай менің де түсіме кейінгі уақыт-
та бір періште қыз кіріп, бар ой-əлем,  
қиялымды жаулап алатын болды. Мына 
жазған  «Қорлан» циклім сол жайында 
деп қалдырып кетті. Көп кешікпей жа-
рық та көрді.

Тұрсын үшін «қыбырлаған пенде 
баласының көзбен ішіп жеп, қолымен 
ұстап тамсанып-тамашалауына көнбей-
тін музадай он сегіз мың ғаламның ең бір 
сырлы да назды жұмбағына айналған сол 
«Қорлан» циклы ақын поэзиясын нəрлен-
діріп тұрған інжу-маржандары дерлік.

Оның өлеңдерінен аса сезімтал, 
көріпкелдікті де байқаймыз. Өмірінің аз 
қалғандығын күнібұрын сезгенге де ұқ-
сайды.

Уақыт өтеді, өтеді тоқтамай,
Үлгерсең болды тек айтуға...
Өмірден өтермін. Өмірден өтті Абай,
Ол жақтан болмайды қайтуға... десе, 

жұмыс үстелінің тартпасында қалған 
соңғы өлеңдерінің бірінде:

Мына мені бір күн еске түсіріп,
Жылайсыңдар тағдырымды түсініп...
Бұл фəниден шындық іздеп жүргенде,
Алып кетті қанатына құс іліп, – деп 

күн ілгері өмірінің  келте болатындығын 
сезіп қоштасқандай да болады.

Өмірден өтерінен бір жылдай бұрын 
Тұрсын аудандық ауруханада жатып бі-
раз күн емделіп шықты.

– Жүрегімнің тұсында бірдеме қа-
далғандай болып тұрады, кейде сыртқа 

шығып білінеді де, кейде бүлкілдеп ба-
рып жоғалып, білінбей кетеді. Қараған-
дыға барып көрсетпесем болмас, – деп 
жүрді. Бірақ, жүрексінді ме, ақырында 
барған жоқ. Мүмкін сол кезде облыс 
орталығына барып емделсе бүгін  орта-
мызда тірі жүрген болар ма еді деген де 
кейде ой келеді.

Ғасыр дерті – ісікті,
Іздесең... жүрек тұсымда.
Маған да құрық түсіпті,
Алладан келген қысым ба?
Қалай білген, сезген... таң қаласың. 

Мүмкін жанына батса да жан баласына 
ақырғы демі біткенше сездірмей кеткісі 
келді ме екен..? Виктор Гюгоның «Ас-
паннан да тұңғиық нəрсе бар, ол – адам 
жаны» демекші,  үлкен ақын жүрек 
көп құпиясын өзімен бірге алып, «мəң-
гілік келместің кемесімен» кетіп қалған 
сыңайлы. 

Қайтыс боларынан төрт күн бұрын, 
1995 жылдың 8 маусымында жұмыс 
аяғына тақау телефонмен сөйлесіп, күт, 
– деді де, артынша өзі келді. Көп отыр-
дық. Алдағы жоспарлары жайлы жайын-
да да айтты. Сол жолы маған өте көңілді 
көрінді.

«Осы сенбіде өлеңдерімді үш дана 
етіп машинкаға бастыртып, алдағы апта-
да Қарағандыға барып баспамен келісіп 
шартқа отырып келемін. Кітаптың мұқа-
басын да алдын ала келістім. Қатты 
қағаздан жасататын болдым. Суретімді 
де қоса береді», – деп қуанышын да жа-
сыра алмады. Сөз арасында Мағжан Жұ-
мабаевтың «Əлдиле өлім, əлдиле» өлеңін 
бірнеше қайтара айтып, адам өлерінде 
ұйықтап жатқан тəтті қалпындағыдай 
білмей кетіп қалса ғой деп, күліп əзілдей 
айтқан сөзіне мəн бермегенсіп іштей таң 
қалдым да қойдым. Содан... Иə... Содан 
төрт күннен соң пəниліктен бақилыққа 
аттанып жүре береді деп кім ойлаған. 
...Халқы  ерте кеткен ақынын арулап ақы-
рғы сапарға шығарып салды. Оның екін-
ші, мəңгілік өмірі басталды. Аудандық 
газетке «Тұрсын Жұмаш» қорын ашу 
туралы осы жолдардың авторы мақала 
жариялап, оны халық, аудан əкімшілі-
гі қолдап, көп кешікпей қор құрылды. 
Ақынның тірі кезіндегі орындалмай кет-
кен арманын, аманатын орындау жолын-
да жұмыстар атқарылды. Аудан əкімшілі-
гі бастап, аудандық мекеме, ұйымдар, 
шаруашылық басшылары қолдап қаржы 
жиналып,  ақынның жары Айнагүлдің 
құрастыруымен, Алаштың арқалы ақы-
ны Серік Ақсұңқарұлының алғы сөзімен 
ақынның «Періште» жыр жинағы (са-
рашысы белгілі көсемсөзші Айтбай Сəу-
лебектегі) оқырмандар қолына тиді. «Тұ-
сау кесер» кеші өткізілді. Аудандық газет 
Тұрсын Жұмаштың қайтыс болғанына 
бір жыл болғанда  айқарма бет арнады. 
Облыстық «Орталық Қазақстан» газетіне 
де ақын туралы мақалалар жарияланып, 
өлеңдері берілді. Кеш ұйымдастырылды. 
Келесі жылы Жамбыл Жабаевтың 150 
жылдық мерейтойына орай өткен жаз-
ба ақындардың облыстық мүшəйрасын-
да Тұрсын Жұмашқа бас жүлде берілді. 
Ауылдағы өзі тұрған көше Тұрсын Жұ-
маштың атын иеленді. 2019 жылы Аста-
нада тұратын қызы Лəйла Тұрсынқызы, 
əкесінің 60 жылдығына арнап «Менің 
философиям» деген кітабын баспадан 
шығарды. Ақынның есімін мəңгілік есте 
қалдыруда əлі де  жұмыстар атқарыла 
беретіні сөзсіз. Ең бастысы жырларын 
сүйіп оқитын қалың оқырманы бар. Сол 
оқырмандары бар кезде ақын аты ешқа-
шан ұмытылмайды. Өзі жазғандай: «Ас-
пан жақта жымыңдайды бір жұлдыз». 
Бəлкім, сол жұлдыз сен боларсың Тұр-
сын дос!!! 

     
  Бекəділ СЕМҚҰЛ, 

журналист
    
ҚАРАҒАНДЫ 

Алдымен, жиналған жұрт айт нама-
зын  оқыды. ҚМДБ Қарағанды облысы 
бойынша өкіл имамы Естай Айтуғанұлы 
жиналған жұртты Құрбан айт мере-
кесімен құттықтап, игі тілегін арнады.

– Отбасыларыңызға бақ-береке, ырыс 
пен ынтымақ, Алланың амандығын 
тілеймін! Құрбан айт – исі мұсылманның 
ұлық мейрамы. Айт күндері ағайын-жұрт 
бір-біріне: «Айт қабыл болсын!» айтып, 
ізгі тілектерін жеткізіп, алғысын жауды-
рады. Осы ретте сіздерге ізгі ниетпен Жа-

● МЕРЕКЕ ШУАҒЫ

Мейірім 
мерекесі

Ғасырдан-ғасырға жалғасып, 
халқымыздың саналы ғұмырында 
рухани тірек болып  келе жатқан 
асыл дініміздегі айтулы мереке 
– Құрбан айт мейрамы  жыл сай-
ын айырықша тойланады. Биыл 
да мейрам облыс орталығындағы 
Əнет баба атындағы орталық 
мешітте жылдағыдан бөлек ұй-
ымдастырылды. 

ратқанның жақсылығын тілеймін. Туыс 
пен бауырға, көрші мен дос-жаранға айт-
тап бару, қадірлі қонаққа айттық беріп, 
үлкеннің алғысы мен батасын алу – со-
нау заманнан жалғасып келе жатқан мұ-
сылмандық дəстүріміз. Осы игі дəстүрді 
қоғамда қайта жаңғыртып, жастарға үл-
гі-өнеге көрсетуге шақырамын!, – деді 
бас имам. 

Сонымен қатар, облыстық мешіт ғи-
маратында өнегелі уағыздар айтылып, 
марқұмдарға құран бағышталды.

Ұлық мейрам одан əрі қазақтың 
ұлттық ойындарымен жалғасты.  
Облыстық мешіттің ұйымдастыруымен 
өткен спорттық додада мешіт жа-
мағаты қол күрес,  арқан тартыс сын-
ды ойындар бойынша бақ сынасты. 
Сайыс тартысты өтіп, нəтижесінде 
жеңімпаздарға арнайы мадақтама мен 
қаржылай сертификаттар табысталды.

Жеңімпаздар мен жүлде қоры төмен-
дегідей анықталды.

Арқан тартысы бойынша І орын 
«Арай» командасы (50 000 теңге), ІІ орын 
«ҚарМУ» командасы (30 000 теңге), ІІІ 
орын «Қайсар» командасы (20 000 тең-
ге), Қол күрес бойынша І орын  Балтабек 
Сұлтанбек (50 000 теңге), II орын Ер-
мағанбет Қуаныш (30 000 теңге), ІІІ орын 
Əлібек Баймағамбетов (20 000 теңге).

Сондай-ақ, мерекелік бағдарла-
мада балалар арасында əртүрлі ой-
ындар ойнатылып, 800 балаға ойын-
шықтар мен балмұздақ таратылды. 
Сонымен қатар, əртүрлі жануардың 
киімін киген аниматорлар ойын-сауық 
көрсетіп, бүлдіршіндерді қуантты.

Мешіт ауласына тігілген қазақы 
киіз үйде арнайы дастархан жайылып, 
жиналған қауымға ыстық ас берілді.

               Қарақат ҚҰРМАШЕВА,
Еуразия Ұлттық университетінің 

II курс студенті

Айтулы жарыс Алматы қаласындағы 
Абай атындағы дарынды балаларға арналған 
қазақ тілі мен əдебиетін тереңдетіп оқыта-
тын республикалық жалпы білім беретін 
мектеп-интернатының базасында ұйымда-
стырылған. Бастаманы қолға алушылар қа-
тысушыларға ыңғайлы болуы үшін барлық 

● ПӘН ОЛИМПИАДАСЫ

Алматыдан олжалы оралды
Мектептің атын шығаратын – оқушы. Ал, мектепте сапалы білім беретін 

ұстаз болмаса, алғыр бала қайдан шықсын? Майқұдықтың бір бұрышында 
жатса да, №61 орта мектептің шəкірттері республикалық деңгейдегі сайыстар-
да үнемі топ жарып жүр. Ұлағатты ұстаз Дидар Қарсыбекқызының шəкірті, 
аталған мектептің 9-сынып оқушысы Нұрғасыр Изат «Абайтану – V» Респу-
бликалық олимпиадасында I орын иеленіп, мектептің ғана емес, кенді өлкенің 
мерейін тасытты. Білім додасына Абай шығармашылығының 87 білгірі қа-
тысқан.   

Жəлел ШАЛҚАР,
«Ortalyq Qazaqstan»

жағдайды жасап, білім жарысын сапалы өт-
кізіпті.

Олимпиада екі турда өткен. Біріншісінде 
Абайдың қара сөздері мен поэзиясы негізін-
де эссе жазу керек болса, екіншісінде Абай-
тану ілімінің басында тұрған М.Əуезовтің 
«Абай жолы» роман-эпопеясы мен Абайдың 
шығармалары бойынша тиісті тапсырма-
лар берілген. Сонымен қатар, қатысушылар 
барын салып, Абайтану бойынша жалпы 

білімін көрсету қажет болды.
Қарағанды облысынан республикалық 

олимпиадаға барлығы 9-11 сыныптардың 

жеті оқушысы қатысып, бақ сынады. №61 
жалпы білім беретін орта мектептің тоғы-
зыншы сынып оқушысы Нұрғасыр Изат 

барлық талапқа сай жоғары деңгейде өнер 
көрсетіп, жеңімпаз атанды.

– Республикалық олимпиадаға Нұрға-

сыр алғаш рет қатысып отыр. Облыста бі-
раз биікті бағындырған бала. Ол Абайдың 
39 қара сөзін, көптеген астарлы əңгіме мен 
философиялық трактаттарды, Абайдың 175 
өлеңі мен үш поэмасын жатқа біледі. Нұрға-
сыр өткен жылы Абай оқуларына қатысып, 
республика бойынша II орын алды. Дəл 
осы олимпиадаға біз бір жыл дайындалдық. 
Енді, Мұқағали оқуларына барамыз. Нұрға-
сыр ақынның 201 өлеңін жаттады. Біз қа-
тыссақ, жеңу үшін ғана қатысамыз. Не жеңу 
керек, не мүлдем қатыспау керек. Менің 
ұстанымым – осы. Шəкірттерімді де осын-
дай жүректі қылып тəрбиелеп жатырмын. 
Болашағынан үлкен үміт күтемін, – деді же-
текшісі Дидар Қарсыбекқызы.

Байқасақ, Нұрғасырдың өне бойы 
тұрған өлең мен ғибратты əңгіме. Оның 
талабы мен ынтасы, құлшынысы сайысқа 
қатысқан басқа да оқушыларға үлгі болға-
ны анық. Енді, Нұрғасыр жиған рухани бай-
лығын өмірде пайдалана білсе, нұр үстіне 
нұр болар еді...

Хабарландыру
«Тектурмас Ресорсис» ЖШС Қарағанды облысындағы Тектұрмас учаскесінде 

хром кендері мен ілеспе компоненттерді барлау жоспарына рұқсат беру құжаттама-
сына жобалық материалдар бойынша ашық жиналыс нысанында қоғамдық тыңда-
улар өткізеді. Тыңдау 08.08.2023 жылы сағат 15:00-де Қарағанды облысы, Шет ау-
даны, Красная Поляна а.о., Красная Поляна ауылы, Байқоңыр көшесі, 24 ғимарат, 
Әкім ғимараты мекенжайы бойынша өтеді.

Жобаның тапсырыс берушісі – «Тектурмас Ресорсис» ЖШС, БСН 
180940026378, тел. 8 702 531 1133. Мекенжайы: ҚР, Астана қ., Есіл ауданы, Дінмұ-
хамед Қонаев көшесі, 12/1 ғимарат. e-mail: dvk_75@mail.ru. 

Жобаны әзірлеуші – «Minerals Operating» ЖШС, БСН 181140023496, Астана қ., 
Мәңгілік ел к., 55/21, 164 кеңсе, тел. 8 777 491 40 02, 8(7172) 24 72 80

Әсер ету аумағы – Қарағанды облысы, Шет ауданы, Красная Поляна ауылы. 
Жоба материалдарымен бірыңғай экологиялық порталдың (БЭК) сайтында және 
«Қарағанды облысының Табиғи ресурстар және табиғатты пайдалануды реттеу 
басқармасы» ММ сайтында «Қоғамдық тыңдаулар» бөлімінде танысуға болады. 
Ескертулер мен ұсыныстар қоғамдық тыңдаулар өткізілетін күнге дейін үш жұмыс 
күнінен кешіктірілмей Қарағанды облысының ТРжҚОПБ электронды поштасына 
қабылданады expertiza.upr_krg@mail.ru.

Төтенше жағдай және (немесе) шектеу іс-шаралары, оның ішінде карантин, 
әлеуметтік, табиғи және техногендік сипаттағы төтенше жағдайлар енгізілген 
жағдайда, қоғамдық тыңдаулар онлайн-режимде өткізіледі. 

Онлайн қосылымға сілтеме: https://us06web.zoom.us/j/86730909051?pwd=WFF
0WmxWTHNHaFdMdWE0WTJuREdVdz09

Конференция идентификаторы: 867 3090 9051
Кіру коды: 053196

Объявление
ТОО «Тектурмас Ресорсис» проводит общественные слушания в форме откры-

тых собрании по проектным материалам к разрешительной документации к плану 
разведки хромовых руд и попутных компонентов на участке Тектурмас в Караган-
динской области. Слушания состоятся 08.08.2023 года в 15:00 по адресу Караган-
динская область, Шетский район, Краснополянский с.о., с. Красная Поляна, улица 
Байконыр, 24 здание Акимата. 

Заказчик проекта – ТОО «Тектурмас Ресорсис», БИН 180940026378, тел. 8 702 
531 1133. Адрес: РК, г. Астана, район Есиль, улица Дінмұхамед Қонаев, здание 12/1. 
e-mail: dvk_75@mail.ru. 

Разработчик проекта – ТОО «Minerals Operating»», БИН 181140023496, г. Аста-
на, ул. Мангилик ел, 55/21, офис 164, т. 8 777 491 40 02, 8(7172) 24 72 80

Территория воздействия – Карагандинская область, Шетский район, с. Красная 
Поляна. С материалами проекта можно ознакомиться на сайте единого экологи-
ческого портала (ЕЭП) и сайте ГУ «Управление природных ресурсов и регулиро-
вания природопользования Карагандинской области» в разделе «Общественные 
слушания». Замечания и предложения принимаются не позднее трех рабочих дней 
до даты проведения общественных слушаний по электронному адресу - УПРиРП 
Карагандинской области expertiza.upr_krg@mail.ru. 

В случае введения чрезвычайного положения и (или) ограничительных меро-
приятий, в том числе карантина, чрезвычайных ситуаций социального, природного 
и техногенного характера, общественные слушания проводятся в онлайн-режиме. 

Ссылка на онлайн подключение: https://us06web.zoom.us/j/86730909051?pwd=
WFF0WmxWTHNHaFdMdWE0WTJuREdVdz09

Идентификатор конференции: 867 3090 9051
Код доступа: 053196

№172

Еске алу
Ақшатау ауылының тумасы, Қарағанды қала-

сының тұрғыны, адал жар, ардақты әке, сүйікті 
ата Аманкелді Алдашұлы ДҮЙСЕНБАЕВ-
ТЫҢ бұл фәниден бақиға аттанғанына 40 күн 
толып отыр. Асыл әке! Ортамызда жоғына әлі де 
сене алар емеспіз, біз үшін орның тым бөлек еді. 
Ардақты әкеміздің мейірім толы асыл бейнесін 
мәңгілік жүрегімізде сақтап, сағынышпен еске 
ала отырып, топырағы торқа, жаны жәннатта, тәні 
рахатта болсын деп рухына дұға бағыштаймыз.

Өмірге кімдер келіп, кім кетпеген,
Ажал-Алла құрығы ілмектеген
Құдайым  кәрі-жас деп талғамайды,
Әкетай, ел сыйлаған, құрметтеген.
          

Есте қалды ашық-жарқын дидарың,
Сыйлы болдың, сен де өзгені сыйладың.
Әке, саған дұға оқимыз бағыштап,
Алдың пейіш, жолдас болсын иманың.

Еске алушылар: балалары – Айзада-Болат, Айгүл-Ерқанат, Сая, неме-
релері – Аружан, Нұрбек, Дәулет, жұбайы – Шолпан, туған-туыстары.

Р.S. Марқұм әкеміздің 40 күндік асы 9 шілде күні Қарағанды 
қаласы, Кенжин көшесі, 26/1, «Түркістан» мейрамханасында сағат  
12.00-ден бастап беріледі.

Асқа ағайын-туыс, құда-жекжат, бірге қызметтес болған әріптес терді, 
дос-жарандарды, ауылдастарды, жақын-жуық жамағаттарды шақырамыз.

№376

Қарағанды облысы бойынша Ішкі мемлекеттік аудит департаментінде 
мемлекеттік қызметшілерінің Ар-намыс кодексінің, мемлекеттік қызмет және 
жемқорлыққа қарсы күрес туралы заңдарының нормаларын департамент қызмет-
керлерінің бұзу фактілерін хабарлау үшін 9.00-18.00-ге дейін жұмыс тәртібімен 
56-31-35, 56-25-82 сенім телефондары қызмет етеді. Жеке және заңды тұлғалар-
дың өтініштеріне арналған электрондық мекенжайы:  fink.kar@minfin.gov.kz        

Д

Облыстық тілдерді дамыту жө-
нін дегі басқармасы ү.ж. 18 тамызда 
«Тіл-қазына» әлеуметтік жобасы ая-
сында «Бүлдіршінге жыр арна» атты 
облыстық әдеби-шығармашылық бай-
қауын өткізеді.            

«Бүлдіршінге жыр арна» атты облы-
стық әдеби-шығармашылық байқауының 

ЕРЕЖЕСІ 
Байқауға қатысушылардың жасы-

на шек қойылмайды. Бір үміткер екі 
номинацияның (өлеңдер немесе әң-
гімелер) біріне ғана қатыса алады. 

Байқау 2 кезеңнен тұрады:
І кезең – Іріктеу кезеңі (ү.ж. 7 та-

мызға дейін);
ІІ кезең – Марапаттау салтана-

ты (ү.ж. 18 тамыз).
Үміткерлердің байқауға ұсынатын 

шығармаларына мынадай талаптар 
қойылады:

Балаларға арналған өлеңдер но-
минациясы бойынша (3-5 жас ара-
лығы): 

– ұйқасы жеңіл;
– бала тіліне ыңғайлы;
– Ережеде ұсынылған әр тақы-

рып  қа кем дегенде 8 жолдан тұратын 
2 өлеңнен, жалпы саны 20 өлең ұсы-

нылуы тиіс.
Балаларға арналған әңгімелер 

номинациясы бойынша (6-10 жас 
аралығы): 

– бала дүниетанымына сай;
– тәрбиелік мәні зор;
– түрлі тақырыптарды қамтитын 

кем дегенде 5 әңгіме (ертегі, мысал 
және т.б.) ұсынылуы тиіс.

Өлеңге ұсынылатын тақырыптар:
1. Отан, туған жер, тәуелсіздік
2. Туыстық атаулар (әке, ана, ата, 

әже, бауыр, бөле және т.б.)
3. Салт-дәстүр (көкпар, алты-

бақан, асық ату және т.б.)
4. Ұлттық тағамдар (бауырсақ, 

құрт, қымыз, қаймақ және т.б.)
5. Үй жануарлары
6. Дене мүшелері
7. Көкөністер мен жемістер
8. Түрлі мерекелер
9. Жыл мезгілдері
10. Еркін тақырып
Байқауды өткізу туралы Ереженің 

толық мәтіні облыстық тілдерді дамы-
ту жөніндегі басқармасының сайтын-
да жарияланды.

Байланыс деректері: 8-702-365-18-
08, 8-707-405-92-38 bala-baiqau@mail.ru 

Хабарландыру

Тегі, аты, 
әкесінің аты

Өңірі Байқауға ұсынылатын
шығарма жанры

Байланыс телефондары, 
электрондық поштасы

    

● ЖАЗ ЖАЙНАТЫП, КҮН КҮЛДІРІП...

Жасөспірімдер мен балалар-
дың жаз мезгілінде денсаулығын 
нығайтып, қауіпсіздігін қамтама-
сыз ету мақсатында нұсқаулықтар 
мен бағыт-бағдарлар беріліп 
түсіндірілді. Демалушылар әр 
күнді көңілді таңғы жаттығудан 
бастап, белгілі бір тақырыптар 
төңірегінде өзара пікір алмасады, 
жарысады, ойнайды, тынығады. 
Мысалы, осы жолғы ауысымда 
жоспарға сәйкес оқушылар ауыл-

«Күншуақта» – күнде қызық
Оқушылар үшін ең қызықты мезгіл – жаз. Үш ай демалыста балалар алаңсыз асыр салып ойнап, 

бір жасап қалады. Оқушылардың көбісі өздері оқитын мектеп жанындағы лагерьге баратыны бел-
гілі. Осындай жазғы сауықтыру лагерінің бірі – Бұқар жырау ауданы, Көкпекті жалпы білім беретін 
мектеп жанынан құрылған «Күншуақ» жазғы сауықтыру алаңы. 

Ержан ИМАШ,
«Ortalyq Qazaqstan»

дың көрікті жерлеріне сая хат 
жасап, танымдық және рухани 
білімін толықтырды.

Балаларға «Шебер бала», 
«Қауіпсіз аула», «Қауіпсіз ойын 
алаңы», «Қауіпсіз саябақ», «Қа-
уіпсіз тротуар» тақырыптарында 
іс-шаралар ұйымдастырылды. 
Жақында оқушылар қаладағы 
«Сарыарқа» кинотеатрына барып, 
мультфильм көріп қайтты.

Балалар түрлі шараларға қаты-
сып, ой-өрісін дамытып, көптеген 
танымдық дүниелермен таны-
сты. Тосын сыйларға ие болды. 
Мектеп медбикесі Б.Назирова да 
тынығушылардың денсаулығын 
үнемі қадағалап, ақыл-кеңес берді. 
Демалысты  көңілді, қызықты, 
мағыналы өткізуде лагерь тәрби-
ешілері ұйымдастырған сая хаттар 
балаларды ерекше әсерге бөледі. 
Бұқар жырау ауданы

Теміртау қалалық полиция 
басқармасына қарасты Шығыс по-
лиция бөліміне 72 жастағы қала 
тұрғыны шағымданған. Жәбірле-
нушінің айтуынша, белгісіз біреулер 
30 мың теңгесі мен банк картасын 
ұрлап кеткен. Тіпті, картадан 23 мың 
теңге ақша алған.

Оқиға қаладағы дәмханалардың 
бірінде болыпты.  Күдікті дәмхана-
дағы жағдайды пайдаланып, киім 
ілетін бөлмеден жәбірленушінің 

киімінің қалтасында тұрған банк 
картасы мен ақшасын алып кеткен. 
Криминалдық полиция қызметкер-
лері  кешенді іс-шаралар жүргізіп, 
нәтижесінде  44 жастағы күдікті 
ұсталды.

Ол жасаған қылмысы туралы 
мойындау көрсетпе  берді.  Аталған 
дерек бойынша Қазақстан Республи-
касы Қылмыстық кодексінің 188-ба-
бына сәйкес қылмыстық іс қозға-
лып, тергеу амалдары жүргізілуде. 

Облыстың полиция департа-
ментінің ұйымдасқан қылмысқа 
қарсы күрес басқармасының қыз-
меткерлеріне сақтандыру компа-
нияларының бірінің өкілі техника-
лық байқаудан өту туралы жалған 
құжаттарды сататыны туралы 
ақпарат келіп түскен. Жедел-із-
дестіру іс-шаралары барысында 
полиция күдіктіні, атап айтқан-
да сақтандыру компаниясының 
менеджері – 35 жастағы әйелді 
анықтап, ұстаған. 

Әйел адамнан автокөлік құра-
лының техникалық байқаудан өт-
кені туралы құжаттарды қолдан 
жа саумен, дайындаумен және өт-
кізумен айналысқанын куәланды-
ратын мөрі бар 24 бланк тәркілен-
ген. 

● ҚЫЛМЫС

Құнды затты қалтада
қалдырмаңыз

Теміртаулық полицейлер зейнеткердің ақшасы мен банк кар-
тасын ұрлап кеткен күдіктіні ұстады. Сырт киімінің қалтасында 
қалған жеке заттарды қолды қылған күдіктіге қатысты тергеу 
амалдары жүріп жатыр. Ол сірә, ұрлық – түбі қорлық екенін 
ұмытып кеткен болуы керек. 

Ержан ИМАШ,
«Ortalyq Qazaqstan»

Жалған
құжат жасап
ұсталды 

Қарағанды қаласында 
автокөлік құралдарының 
техникалық байқаудан өт-
кені туралы жалған құжат 
дайындаумен айналысатын 
сақтандыру компаниясы-
ның менеджері ұсталды деп 
хабарлайды облыстың по-
лиция департаментінің бас-
пасөз қызметі. 

Электрондық Электрондық 
пошта:  пошта:  

ortalyk.kаzortalyk.kаz
@mail.ru@mail.ru

Өтінім үлгісі

Ержан ИМАШ,
«Ortalyq Qazaqstan»

«Ардагерлер ұйымы»  республикалық қоғамдық бірлестігінің Қарағанды 
облыстық кеңесі  еңбек ардагері, Шахтинск  қалалық ардагерлер кеңесінің  бұ-
рынғы төрағасы

Сәдуақас СМЕТОВТІҢ
қайтыс болуына байланысты марқұмның туған-туыстарына қайғысына ор-
тақтасып, көңіл айтады.

Дүниежүзілік нашақорлыққа 
қарсы күрес күні есірткі мәселе-
сін жариялау, оларды қолдану мен 
есірткі саудасынан сақтану және 
есірткіге қарсы бастамаларды қол-
дау, ілгерілету үшін атап өтіледі. 

Аталған іс-шараға қалалық 
мәслихат депутаттары А.Упабе-
ков, Р.Садықов және М.Платонова 
қатысты.

Саябақ сахнасында ЖҚАЖ 

сарбаздары мен қызметтік иттер-
мен жұмыс істейтін кинолог ма-
мандар көрмесі, әртістердің, ба-
лалардың шығармашылық және 
спорттық ұжымдарының концерт-
тік номерлері ұйымдастырылды. 
Сондай-ақ, көрермендер үшін қы-
зықты сайыстар өткізілді.

Шара соңында байқау жеңім-
паздарына сыйлықтар табысталды.
ҚАРАҒАНДЫ 

43-21-55

Жарнама бөлімінің 
байланыс телефоны:

05.07.2023 ж. бастап 5 күн ішінде Бірыңғай экологиялық 
порталда «Көпфункционалды кешен салу (доңғалақ ауыс-
тыру, автожуу, автодүкен, қоғамдық тамақтандыру пунк-
ті)» жобасы бойынша ҚОҚӘ бойынша жария талқылаулар 
жүргізілетінін хабарлаймыз. «KAZPROMAVTOMATIKA» 
ЖШС өндірістік цехы бар ӘТК.

Жобалық құжаттама http://ecoportal.kz орналасты-
рылған.

Бастамашы: «KAZPROMAVTOMATIKA» ЖШС, Жам-
был к-сі, 28, тел.: 8 (7212) 502260

Әзірлеуші: «Ecoline ServicePlus» ЖШС, БСН 
050640013557, Тел. 8-701-4832827

Уведомляем, что с 05.06.2023 г. в течении 5 дней на 
Едином экологическом портале будут проводиться публич-
ные обсуждения по РООС к проекту «Строительство мно-
гофункционального комплекса (шиномонтаж, автомойка, 
автомагазин, пункт общественного питания). АБК с про-
изводственным цехом» ТОО «KAZPROMAVTOMATIKA». 

Проектная документация размещена на http://ecoportal.kz  
Инициатор: ТОО «KAZPROMAVTOMATIKA», ул. 

Жамбыла, 28, тел.: 8 (7212) 502260
Разработчик: ТОО «Ecoline Service Plus», БИН 

050640013557, Тел. 8-701-4832827
№404

● ФОРУМ

Нашақорлықпен күрес –
қоғам міндеті

Дүниежүзілік нашақорлық пен есірткі саудасына қарсы 
күрес күніне орай Қарағанды қаласы Орталық мәдениет және 
демалыс саябағында қала әкімдігінің қолдауымен Қарағанды 
қаласының полиция департаментімен бірлесіп «Қарағанды – 
есірткісіз өңір!» форумы өтті.

Гүлнұр СЕРІКЖАНҚЫЗЫ,
«Ortalyq Qazaqstan»

● ҰРЛЫҚ ТҮБІ – ҚОРЛЫҚ

№169



Қазақстандық жекпе-жек шебері 
және UFC-дің бірнеше мәрте жеңім-
пазы Шавкат Рахмоновтың жаңа 
қарсыласы мәлім болды.

Бұл ақпаратты UFC президенті Дана 
Уайт өзі хабарлады. Анықталғандай қа-
рағандылық файтер америкалық Келвин 
Гастелуммен 16 қыркүйекте кездеспек. Кез-
десу Лас-Вегас қаласында өтеді. Жекпе-жек 
турнирдің басты кездесулерінің бірі болады 
деп күтілуде. 

Естеріңізге сала кетсек, бұған дейін 
Гас телум жартылай орта салмаққа оралаты-
нын айтты. Ал, оның сегіз бұрышқа қайта 
оралуы тарихи сәтке ұласқалы тұр. Шавкат 
Рахмонов қазіргі таңда UFC рейтингі бой-
ынша жартылай орта салмақ дәрежесінде 
алтыншы орында. 

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Газет Қазақстан Республикасы Ақпарат және Қоғамдық даму министрлігінің 
Ақпарат комитетінде қайта тіркеуден өтіп,  2020 жылғы  15 желтоқсанда  

№ KZ18VPY00030163 куәлігі берілді. 
Газет сейсенбі, бейсенбі, сенбі  күндері шығады.  

Мекенжайымыз:  100009, Қарағанды қ., Әлімхан Ермеков көшесі, №33 үй.

Электрондық пошта:  ortalyk.kz@gmail.com;  ortalyk.kaz@mail.ru       
Жарнама бөлімі: ortalyk.reklama@mail.ru

«БанкЦентрКредит» АҚ ҚФ
Есеп-шот: kz50826M0KZTD2003131,
БИК KCJBKZKX  БИН 000840001412

Телефондар: 
Бас редактор: 43-38-53
Бас редак тордың орынбасары: 43-58-08
Интернет-редакция редакторы: 43-38-33
Жауапты хатшы: 43-49-72
Жарнама, факс: 43-57-82, 43-21-55; 

Меншікті тілшілер: 
Ақтоғай, Шет, Балқаш, 
Приозерск: 8-702-293-13-70 
Қарқаралы, Нұра, Осакаров: 8-777-073-71-13
Теміртау, Саран, Шахтинск, Абай, 
Бұқар жырау:  8-775-189-33-19

Таралымы 4 463

Директор – Қ.Ж. ӘБІЛДА
Директордың орынбасары – 
«Индустриальная Караганда» 
газетінің бас редакторы –
О.В. МЯГКИХ
Директордың орынбасары – 
Г.Ш. ЖҰМАДІЛДИНОВА

Га      зет жеткізілмесе
 41-26-82, 43-57-88

те лефонына ха бар  ла сыңыздар.

РУХАНИЯТРУХАНИЯТ88

Құрылтайшысы: облыс әкімдігі
МЕНШІК ИЕСІ: «Saryarqa Aqparat» ЖШС

Қарағанды облыстық қоғамдық-саяси газеті

Бас редактор –
Е.К. МҰСАБЕК
Бас редактордың орынбасары –

Жауапты хатшы м.а. –
Ж.Қ. ШАЛҚАР

Офсеттік басылым. Көлемі 4 баспа табақ.

● ЖЕКПЕ-ЖЕК

Шавкаттың 
келесі қарсыласы – 
Гастелум

Дайындаған
Жан АМАНТАЙ,

«Ortalyq Qazaqstan»

Бағасы келісім бойынша
«Типография Арко» ЖШС баспаханасында басылды.
Қарағанды қ., Сәтбаев к., 15.
Газеттің компьютерлік орталығында теріліп, беттелген.
Кезекші редактор Жансая ОМАРБЕК

Қазір «Бригантинада» 100-ден астам 
бала демалады, оның ішінде аз қамтылған 
отбасылардан шыққан балалар бар. Олар 
үшін Олимпиада күні жаттығудан басталды.

Бастапқы жаттығуды Zumba клубының 
фитнес нұсқаушылары өткізді. Шараға 
танымал спортшылар – республикалық 
және халықаралық жарыстардың жеңім-
паздары мейман ретінде қатысты. Олар 
өскелең ұрпаққа спортта ғана емес, өмір-
де де жетістікке жету үшін бірнеше кеңес  

берді. Барлық ниет білдірушілер чемпион-
дармен естелік үшін селфи жасады.

Сондай-ақ, спорт мектептерінің тәр-
биеленушілері – семсерлесушілер, таэк-
вондистер мен дзюдошылардың көр-
сетілімі өтті. Қарағанды облысының дене 
шынықтыру және спорт басқармасы жыл 
сайын Олимпиада күнінде тақырыптық 
іс-шаралар, жеңіл атлетикалық жарыстар, 
веложарыстар, байдарка және каноэ жа-
рыстары, флешмобтар  өткізеді.

● ЖАЗ ҚЫЗЫҚТАРЫ

Олимпиада күні өтті
Облыстық дене шынықтыру және спорт басқармасы Чкалов су қойма-

сындағы «Бригантина» сауықтыру лагерінің балаларына арналған спорттық 
іс-шара ұйымдастырды. Мереке Халықаралық Олимпиада күніне арналды.

Жан АМАНТАЙ,
«Ortalyq Qazaqstan»  

● ФУТБОЛ

«Шахтерда» 
жаңа қорғаушы

Литвалық «Жальгирис» футбол 
клубының қорғаушысы Дінмұхам-
мед Қашкен қарағандылық «Шах-
терға» ауысатын болды. Ол 2022 
жылдан бері литвалық клуб сапын-
да ойнаған.  

 – Мен үшін бұл қуанышты күн. Еліме 
мол тәжірибемен оралып, қазақстандық 
футболдың дамуына өз үлесімді қоссам 
деймін, – дейді Дінмұхаммед Қашкен. 

Футболшы бұдан бұрын «Астана», 
«Қайсар» және «Ақтөбе» клубтарында да 
ойнаған.

● ВОЛЕЙБОЛ

Жерлестер
жүлдемен оралды

Германияның Берлин қаласын-
да өткен Дүниежүзілік жазғы ар-
найы Олимпиада ойындарының 
қорытындысы бойынша Саран 
қаласының жұмыспен қамтуды 
үйлестіру және әлеуметтік бағдар-
ламалар басқармасының арнаулы 
әлеуметтік қызмет көрсету орта-
лығының волейболшылары IV 
орынға ие болды. 

– Спортшылар волейболшыларға көш-
басшылармен күресуге және жүлделі 
орынға ие болуға мүмкіндік беретін швей-
цариялық жүйе бойынша ойнады, – деді 
«Special Olympics Kazakhstan» ҚБ филиа-
лының өкілі Ирина Эрзямкина. 

Зияткерлік дамуы бұзылған адамдарға 
арналған олимпиадаға түрлі елдерден 6,5 
мыңнан астам спортшы қатысты. Олар 26 
спорт түрінен бақ сынасты. 

Саран командасы алғаш рет дәл осын-
дай жарысқа қатысса да қарқыны қарсы-
ластардан басым түсті.  Олардың кіші топ-
тарының қарсыластары арасында АҚШ, 
Италия, Австрия спортшылары болды. 
Сайыс кезеңі бойынша барлығы 10 кездесу 
өткізілді.

Қарқаралы ауданы Егіндібұлақ ауылын-
дағы Қ.Смайылов атындағы мектептің 
10-сынып оқушысы Мағжан Құдайберген 
«Жасынан оқу оқып, ғылым қуған...» аталы-
мында ғылыми-жобалық жұмысын ұсынып, 
І орын иеленді.  Ал, «Ақындар бір бала ғой 
айға ұмтылған» аталымында бақ сынаған 
Қарағандыдағы Ә.Бөкейхан атындағы мек-
тептің 10-сынып оқушысы Мақсат Жа-
рылқасынов ІІ орын иеленіп қайтты. №61 
мектептің 10-сынып оқушысы Алина Нау-
рызбаева «Өлең – менің Шолпаным, Айым, 

Күнім» аталымында ІІІ орынды жеңіп алды. 
– Жетекшім Гүлмира Байназарова апай-

ым екеуміз байқауға қыстан бері дайын-
далдық. Мағжан Жұмабаевтың өмірбаяны, 
шығармашылығы бойынша ғылыми жоба 
әзірлеп, көпшілік алдына тың деректер 
алып шықтым. Байқауда жобамды сәтті 
қорғадым, – деді Мағжан Құдайберген.

Байқауға жиналған барлық қатысушы 
Мағжан ақынның туған жері Сарытомар 
ауылына барып, ақынның есімі берілген 
мұражайын тамашалады. 

● БӘРЕКЕЛДІ!

Мағжан оқуларында
топ жарды

Солтүстік Қазақстан облысында республикалық Мағжан оқулары ғылы-
ми-шығармашылық байқауы өткен болатын. Сол байқауда бақ сынаған 
қарағандылық оқушылар жүлдемен оралды. Аталмыш байқауға елдің түп-
кір-түпкірінен 50-ден астам оқушы қатысқан. 

● ПРЕМЬЕРА

Ержан ИМАШ,
«Ortalyq Qazaqstan»

Қойылым алдында баспасөз мәслиха-
ты өтті. Оған театр басшысы Құрман Қа-
лымов, көркемдік жетекшісі Айдын Сал-
бан, режиссер Бекмұхамет Киекбаев және 
театрдың мақтаныштары Кеңес Жұмабе-
ков пен Нұржібек Жансүгірова қатысты.

– Биыл театрымыздың репертуары 
жаңа қойылымдармен толықты. Атап ай-
тсақ, «Атаукере», «Вампир күйеу», «Доп 
басу ойыны» сияқты  спектакльдермен 
2023 жылдың маусымын аяқтағалы жаты-
рмыз. Сондай-ақ, бүгін «Қош, махаббат!» 
спектаклін көрермендерге тарту еттік. 
М.Мақатаевтың 70-жылдары жазылған 
драмасы бүгін халықпен қайта  қауышты, 
– деді Құрман Өмірбекұлы.

«Қош, махаббат!» – жалпы күмән 
мен күдік арпалысқа түсетін мөлдір, таза 
сезімнің тұнығын лайлаған күмәнді ой-
лар мен арманның жетегінде кеткен қос 
ғашықтың сезімі. Бағдат пен Банудың 
бір-біріне деген ынтызарлығы жайында 
болады.

Театрдың көркемдік жетекшісі Айдын 
Салбан: «Жылды қорытындылай келе ай-
тарым, биылғы жыл бізге өте олжалы бол-
ды. Түрлі фестивальдарға қатысып, жүл-
делерге ие болдық. Шетел астық. Бүгінгі 
қойылым ақиық ақынның драматургияға 
қадам басып, ел ішінде көп жерлерде қой-
ылып, әсіресе жастардың жүрегінен орын 
алып жүрген махаббат тақырыбын ер-
кін әрі терең қозғай білген қойылымның 
бірі. Көркемдік кеңес пен театр ұжымы 
ақылдаса отырып, «жас буынға студент-
терге, оқушыларға махаббат туралы сыр 
шертсек, жүректерінен орын алсақ» деген 
оймен махаббат тақырыбын қозғағымыз 
келді. Бағасын халық өзі бере жатар», – 
деп пікірін білдірді.

Бағдат пен Банудың кіршіксіз махаб-
батына бәрі қызығып қарайды. Бірі – бо-
лашақ композитор, бірі – мұғалім. Үлкен 
қалада бір-бірін тапқан қос ғашықтың 
шынайы сезімі ешкімді бейжай қалдырма-
ды. Дегенмен, өмір тосынсыйын әрқашан 
дайындап тұратынын білеміз. Махаббат 
хикаясында Асанның үлкен рөл ойнай-
тынын олар тіпті болжаған емес. Бану өз 

Маусымды «Қош, махаббат!»
аяқтады

Махаббатқа сенесіз бе? Адалдық пен төзімділікті талап ететін ұлы күш әлі 
де құдіретін жоғалтпапты. Біз оған М.Мақатаевтың «Қош, махаббат!» драма-
сын тамашалағанда көз жеткіздік. Өйткені, ондағы лирикалық иірімдер мен 
сазды әуен жанды баурады. С.Сейфуллин атындағы облыстық академиялық 
қазақ драма театрының 91-ші маусымы театрдың көркемдік жетекшісі Айдын 
Салбан сахналаған  М.Мақатаевтың «Қош, махаббат!» драмасымен жабылды.

таңдауын жасағанымен тағдырдың жазға-
нына ешкім де қарсы тұра алмайды.

– Сәкен театрында жүргеніме екі жыл 
болды. Бұл қойылымға бір ай көлемінде 
дайындалдық. Өз рөлімді алып шығу оңай 
болмады. Жүректі тебірентіп, жылататын 
сахналар қиын болды. Және ең соңғы сах-
на Банудың есейген кезін халыққа жеткі-
зу мен үшін қиынға соқты. Бірақ, режис-
сердің көмегімен рөлімді алып шықтым. 
Қойылым барша көрерменнің жүрегінен 
орын алады деген үміттемін, – деді  бас 
кейіпкер Бануды сомдаған Әнелі Сағын-
дықова. 

Сонымен қатар, басты кейіпкерлердің 
бірі Асан рөлін сомдаған Серікболсын 
Қайыржанов: «Театрда істеп жүргеніме 
5-6 жылдай болды. Бүгінгі рөлім жай-
лы айтсам, Асан деген жас студент жігіт 
өмірінде қанша өкініші болса да, ақыр 
аяғында өз бақытына қол жеткізеді. Бұл 
жігіттің басынан өтетін кейбір жайттар 
өз басымыздан  өтетіндіктен бұл рөлді 
сомдау қиынға соқпады. Жалпы рөлім 
көңілімнен шықты», – деп өз ойын біл-
дірді.

Махаббаттың бар екенін, оны аялап, 
қастерлеу керек екенін сездірген бұл екі 
ғашықтың хикаясы көрерменнің жүрегі-
нен ерекше орын алды.

Банудың мәңгілік махаббаты болған 
Бағдаттың рөлін сомдаған кейіпкер 

Бақытжан Ерғалиев: «Театрға келгеніме 2 
жыл болды. Менің образым М.Мақатаев-
тың ойынан туған туынды. Бағдаттың жа-
уапсыз сезімі, махаббатта болмаған жолы 
жайында. Бағдат  өзінен басқа ешкімді ой-
ламайтын, тұйық, ішіндегі дертін ешкімге 
айтқысы келмейтін, көпшілік алдында 

масқарасы шығып қала ма деген қорқы-
нышпен өмір сүретін кейіпкер. Достары 
да аз, себебі, өзі дос болуға қадам жасаған 
емес. Тек Банудың шынайы махаббаты 
ғана оны алға жетелеп, шабыттандырды. 
Бағдатпен өзімді салыстырғанда екі бөлек 
жандармыз. Бірақ, режиссердің берген та-
лаптары мен бағыттарын қолдан келгенше 
орындап шығуға, көрерменге ұсынуға ты-
рыстым. Дегенмен, бұл образды әлі жетіл-
діруім керек», – дейді.

Махаббат – ұлы сезім. Оның құдірет-
тілігі сонша, ол бүкіл әлемді біріктіретін 
ұлы күш. Адамның бүкіл санасын жау-
лап, оны ақылға сыйғысыз іс-әрекеттерге 
итермелейді. Махаббат адамды толықтай 
өзгертеді, оны барлығына да үйретеді. 
Жақсылыққа да,  жамандыққа да. 

Көрерменін терең ойға жетелейтін, 
адамның ішкі рухы мен тозбас қуатын 
сездіретін махаббат дастаны ғашықтар-
дың баянсыз сүйіспеншілігінің ескерт-
кішіндей болған әсем әндермен өрілді. 
«Қош, махаб бат!» қойылымы аяқталса 
да, театрдағы баянсыз болса да, тәтті 
сезіммен қоштасқымыз келмеді. Қосы-
ла алмаған  ғашықтарды ойлап, елеңдей 
бердік...

           Қарақат ҚҰРМАШЕВА,
Еуразия Ұлттық университетінің

 II курс студенті

Кеште Қарағанды жоғары политех-
никалық колледжінің студенттерінен 
құралған «Жиделі» домбырашылар ан-
самблі көпшілік оқырманға әннен шашу 
шашып, ел арасына кең тараған күйлерді 
күмбірлете, нақышына келтіре орындады.

Атап айтсақ, домбыраның сүйемел-
деуімен Сәкен Сейфуллиннің «Біздің 
жақта»,  Абай Құнанбайұлының «Өлсем, 
орным қара жер сыз болмай ма?» ән-
дерімен қоса, «Ерке сыл қым», «Балбыра-
уын» күйлері және «Ал ға, Қазақстан» әні 
жиынның көрігін қыздырды.

Сонымен қатар, Ұлттық домбыра күні-
не арналған «Домбыра – халық мұрасы» 
атты кітап көрмесіне шолу жасалып, он-
дағы домбыра аспабының тарихы, түр-
лері, жасалу технологиясы, пайда болуы 
туралы аңыздар тілге тиек етілді. Дом-
быра шертуді үйрену және Құрманғазы, 
Тәттімбет,  Сүгір, Дина сынды дәулескер 
күйшілердің күйлері туралы кітаптар мен 
фотоальбомдарына тоқталды. 

Қонақтарға ән-күйлердің тарихы мен 
атауына байланысты аудио және жазбаша 
сұрақтар ұсынылып, тапқандарға сый-
лық берілді. Іс-шараны кітапханашылар 
М.Түсіпбаева мен Ж.Алтынбекова ұй-
ымдастырғанын атап өткен жөн. 

● МУЗЫКАЛЫҚ САҒАТ

Қос ішекте
мың әуен

Ұлттық домбыра күні қарсаңын-
да облыстық зағип және нашар 
көретін азаматтарға арналған ар-
найы кітапханада «Ән ғұмыр – мәңгі 
нұр» тақырыбында музыкалық сағат 
өтті. Онда облыстық термешілер 
сайысының лауреаты Гүлжәмила   
Мұхамедғалиқызы, айтыскер ақын  
Жандос Бақытұлы, Төтенше жағдай-
лар министрлігі №52859 әскери 
бөлімінің сарбаздары қатысты.

Жәлел ШАЛҚАР,
«Ortalyq Qazaqstan»

